
Салимат ХIяжиева, 
Р.ХIЯМЗАТОВЛА УЛИЧИЛСИ МИЛЛАТЛА БИБЛИОТЕКАЛА ХIЯНЧИЗАР

Пагьму кабилзахъуси саби бузериличил ва или-
зир диахъубти сархибдешуначил. Илис бикьридеш 
ди рули сари РФ-ла ва ДР-ла культурабала урибси 
хIян чизар, РФ-ла киноби дурайантала Союзла Да-
гъис  та филиалла председатель МяхIяммад Сулай-
бановлира, суненира искусствола бегI лара къиянти 
журабазибад цали сабси, 
кино чеб би  кIибси.

Ил бетуцлизир, гьай-
гьайрагу, декIар-де кIарти 
санигIятунала устадеш-
ра сари-ургар дебали 
цIа цIали дархдаси сари. 
Ки нолизив узес ви-
рар, ам ма ил бяхI-
чибизлизир 
с а р х и б -
д е ш у н и 
д и а х ъ е с 
г ь а р и л л а -
де кIар им-
к а н   х I е   б и -
кIур. Ам ма 
Мя   х I ям  мад 
Мир  зае вичли, 
бузе  ри ла ил кья-
ли су нела гIям рула бекI  ли биуб си хьул чили бетаахъ-
урли, илизир гIяхIцад сархибдешунира диахъес ба-
жардивикиб.

Сулайбанов МяхIяммад Мирзаевич акIубси сай 
1941 ибил дусла августла 14-личив Сергокъала ла 
районна ГIяямахьилизив. ЧебяхIси ВатIа дергъ бехI-
бихьибси дуслизив акIни багьандан, илала дур хIя-
дешра гьамадти ахIенри. Дергъли М.Су лай банов къи-
яндешуни чекайсахъес, гIямрула гьалабизуначи ва 
де тахълумачи хIерхIеили, мутIигIхIейкIахъес бурси ва-
риб.

МяхIяммад Мирзаевич Донбасслизив шел дус ка-
лун ва 1955 ибил дуслизив сай акIубси шилизи ча-
рухъун. Шила школализиб 5-ибил класс белчIи, Сер-
гокъалализибси интернатлизи керхур. Илав ца дус 
учIули, Избербашлизибси дубурлан мурул адамтала 
интернатлизиб белчIуди даимбариб.

«Гьачам шилизи киноби чедиахъуси аппарат 
хибсири. Гумайлизи дурхIни ва бухънаби учиби-
килри. Мурдабала гIяскар хIербикIутачи хъярхъли 
кабухъунхIели, гумайлизибти лебилра ахъти тIама-
гьамаличил бебшиб тири. ИтхIели ил се 
кино сабрил балули ахIенри, гьан на биал-
ли, балулра – «Амангельды иманов» (Сред-
няя Азияла къачагъуначи къаршиси дергъ).

Сабият ГIябдуллаева
   

Гьар дус дурабуркIуси пе да го-
гунала сове ща ниеличиб ба-
гьу  дила учреждениебазиб 

да хъал дус ма зиб хIялалси бузери би ру-
ти, дурхIнала багьуд луми имцIа ди кIа хъес 
къайгъибирули, илизи халаси пай кабир-
хьути  мугIяллимти Рос сияла багьу ди тIинтI  -
бирнила шайчибси Ми нистерст вола ва ДР-
ла багьудила, гIил мула Ми нис терствола 
шайзибад, ахъти шабагъатлабирули бирар.

Илди-ургар лерри Ахъушала урга дара-
жала цаибил школализир, нешла мезла ва 
литературала дурсри кадирхьули, рузуси, 
пагьмучерси мугIяллим Халикьова Жами-
лат Кьурбановнара.

Ж.Халикьова, ДР-ла БекIла къуллу-
къу ни заманалис дузахъуси Ф.Щукинна 
ХIукму хIя сиб ли, «Дагъистан Республикала 
ру рибси мугIял лим» ибси уличи лайикьри-
киб.  Жамилат Ха ликьова акIубси сари 
Ахъу  шала районна Зилмукь махьилизир, 
хIур матла хъалибарглизир.  Дахъал дус ма-
зиб илини Ахъушала урга даражала цаи бил 
школализиб хIянчи  даимбирули, дурхI -
нази багьу ди касахъес, илдас гIяхIси бяркъ 
бедес къай гъибирули сари. Илини дурхI-
назир нешла мезличи диги адилкьнили зи 
ва мяхI камдирнилизи халаси пай кабир-
хьули сари.  Жамилат Халикьова, гIяхIси 
му гIял лимцунра ахIи, дебали пагьмучерси  
поэ тес сара сари. Илини делкIунти  жура-
журала темабас хасдарибти назмурти чуй-
нара районна «Бархьдешла гьуни» газета-
лизирра  ва цархIилти изданиебазирра 
ду ра духъунтири.

Черетаибси, гIяхIти хIял-тIабигIят ли-
чилси Жамилат Кьурбановнани чумал дус, 
«Ахъушала район» МО-ла багьудила уп-
равлениела методкабинетлизибра,  жаваб-
кар дешличил рузули, хIялалси хIянчи бариб.

Ралгунси, гьалмагъдеш дузахъес балу-
си Жа милат Кьурбановнани, сари чинар 
рузу ли кали риалра, шанти-ургаб, сунени 
бу чIахъути дурхI нала бегIти-ургаб халаси 
хIур  мат сархес бажардирикиб.  Районна 
духI  нарти цар хIилти организациябачилра 
илини бархбас бузахъу. Ахъушала шили-
зибси музейлизир, школабазир, библиоте-
ка базир, шимала культурала Юртаназир 
неш ла мезлис хасдарили дурадуркIути 
шад лихъуначирра, машгьурти поэтунала ва 

лу кIантала  пагьмуртас багъишладарибти 
гьу нибаънибачирра илини бутIакьяндеш 
ди ру.  

Гьаннала гIергъира бузерилизир сар-
хибдешунира имцIадикIули, сунела ди-
гутани разирирули, хIерриэс кьадарбиаб 
Жамилат Кьурбановнас! Илгъуна ахъси 
шабагъатличи лайикьрикниличил барх-
басахъи, нушанира хIурматла мугIяллим 
мубаракрирулра ва илала гIямрулизир 
гIяхIдешуни дулгулра!    

Шабагъатличи 
лайикьрикиб

СЦЕНАЛИЧИБ  ХАЛКЬЛА  ТIАМА

МяхIяммадшапи Матаев 

1961 ибил дусла сентябрьла 11. Избербаш шагьарлизиб 
пардав гьаргбирули саби. Даргантала тарихлизиб гьалаб камли 
къаршибиркуси анцIбукь саби сценаличи жагьилти гIяртистуни 
дурабулхъни. Илди Еревенна художественно-театральный 
институтла даргала миллатла студияла цаибти выпускникуни 
саби. Илди хIербикIутачил дарган мезли гъайбикIули саби. ГIяр-
тис тунани даргала машгьурти писательти ГI. Абу-Ба карли ва 
Р. Рашидовли шурдатурти Шекспирла «Отелло», Лермонтовла 
«Бэла», Мольерла «Скапенна шикьатIала» дарган мезличил 
зайдухъахъун. ИтхIелла прессали лукIулри: «Дагъистан 
Республикализиб даргала халкьла сагаси театр алкIнила 
бикьрили детаурра. Ил нушала республикала культурализиб 
халаси байрам саби». 

ХIера, итхIейчирад 65 дус дикиб. Дунъяличиб цайли цаси 
дарган мезличил гъайбикIуси театр сунела 65 эсти гIебшнилис 
разили гьунибаиб. Илди дусмала бухIнаб театрлизир 
даршличирра имцIали спектакль гьаладихьиб, миллатла хIябал 
студияла выпускникуни абикьур, театрла гIяртистунани Россияла 
ва халкьани-ургарти гIяхIцад фестивальтачир бутIакьяндеш 
дариб. Театрли гIяхIцад къияндешуни дяхIяур ва сагали бузес 
бехIбихьиб.   

Даргала сагаси театрлис чидил хIурматла адамла у бедес 
вирара ибси суал ахъбуцибхIели, ХIурхъила шилизивадси 
ГI. Батирайла уличиб тIашбизур. СенахIенну ил даргала 
литературалис, хаслира поэзиялис хьулчи кабихьибси сайхIели. 

Батирайла далуйти авал, яра гехIел тугъла сари. Илди илини 
чугур бяхъили, шадлихъуначир, адамла вайти къиликъуни далтIули, 
дучIутири. Батирай мицIирли левай, илала назмурти чинаралра 
делкIунти ахIенри, амма илди халкьла уркIбазир даимлис мицIирли 
ва зайдикIули сари. Батирайла назмуртала цаибил сборник 
1928 ибил дуслизиб дураибсири. 1935 ибил дуслизир илала 
назмурти Дагъиста тилмаж, поэт, писатель, литературовед 
Э.Къапиевли шурдатурли, «Известия» газетализир урус 
мезличил бегI гьалар дураибтири. 

МЯХIЯММАД  СУЛАЙБАНОВЛИС    85 ДУСОКТЯБРЬЛА 5  МУГIЯЛЛИМЛА  БАРХIИ

ГЬУНИБАЪНИ

МАШГЬУРТИ  ГIЯЛИМТИ

Камераличил 
Дагъистанкад

Дагъиста па ча лихъ-
ла универ си тет ли-
зиб «Нешла мез – 

наб илдала черяхIдеш» бикIуси 
гьу нибаъни бетерхур. Ил Рос-
сияла халкьанала мезани ва 
культураби мяхIкамдирнилис, 
илди гьаладяхI дашахъ ни лис 

хасбарибсири. Бал буц ли  чир 
студентунани, пре по да  ва тель-
тани, гIилмула хIя ра  кат чибани, 
вузла гIяхI ла ни бу тIакьяндеш 
дариб. Гьу ни   баъ ни Россияла 
халкьла ца деш ла Дусла, Рос-
сияла халкьла ме за нала Бар-
хIила ва ДГУ бу зес бехI  би хьиб-
хIей чирад 95 дус дикнила да-
зурбазиб дура бер кIибсири. 

«ЦIуба къургъала бурхIни» 
би кIуси халкьани-ургабси ли-

те ратурала 21 ибил фести-
вальла кьукьяли бутIакьяндеш 
дарили, ил балбуц гьатIиралра 
жагабариб. ГIяхIлала лугIилизи 
Москвала, Севастопольла, Кыр-
гызста ва Палестинала вакилти 
каберхурлири.

Цалабикибти Дагъиста пи-

сательтала Союзла секретарь 
Муса БяхIяммадовла «Дарга-
ла литература: даг, ишбархIи» 
бикIуси сагаси жузличил тя-
нишбарни мягIничебси анцI-
букьли бетаур. Жуз даргала 
литература акIнила тарихлис 
ва гьаннала заманализиб ил 
гьалабяхI башахънилис хас-
барибси гIилмула хIянчи саби. 
Илизи поэзия, проза, драма-
тургия, дурхIнас хасбарибси 

литература, илкьяйдали худо-
жественная литературара ка-
дерхахъурли сари.    

Гьаннала заманала дарга-
ла литературалис хьулчи ка-
бихьибтала ва классикунала 
гIямруличила, СССР-ла ва Рос-
сияла писательтала союзунази 

каберхурти писательтачила 
бел кIани лер илизир. Жузлизир 
илкьяйдали художественная 
литературала дугьбала урус ла-
даргала словарьра, бел чIудила-
методикала ва гIил мула хIян-
чур бира, даргала фольклорра 
гьаладихьили са ри. 

Профессор Муса Расуло-
вичла гъай хIясибли, ил жуз 
дахъал дусмала бузери саби, 
сабира даргала миллатла лите-

ратура мяхIкамбирниличи ва 
белгиси тяхIярличи бушниличи 
бяхIчиаибси. 

«Иш хIянчи – дахъал дус-
мала бузери саби. Ил пособие 
студентунас, культураличил тя-
нишбиэс ва нешла мез мурхь-
ли дяркъес дигутас багалабир-

ниличи вирхулра». 
Жуз Дагъиста халкьла куль-

тура ва литература дигахъутас 
пайдаласили бетарар.

Нешла мез мяхIкамдарни 
мягI  ничебси биъни аргъахъиб 
бал  буцла бутIакьянчибанира. 
Ил  дигъунти далдуцунани хал -
кьа ни- ургарти бархбасу ни де-
ба ди ра хъу, мезанала хIур  мат-
бирахъу, культурала дав ла нас-
лубачибад-наслу бачи биахъу.          

Сагаси жузличил 
тянишбариб 

ПатIимат Кьурбанова

Дагъиста дубуртазиб алкIути адамти, кьуватчебтицунра 
ахIи, гIякьлу-дагьрилизибра мурталра гьалабяхI арбякьунти 
биънилис бикьридеш дирути дахъал анцIбукьуни лер. Жявти 
дусмачибадал Кьуръан руркъути мадрасабазиб яра урусунала 
багьудила заведениебазиб бучIес имканти лерти лебилрара-сера 
дубурланти чебяхIти гIялимти, политикуни, тухтурти, поэтуни ва 

цархIилти санигIятунала 
бегIти бетауртири. 
Иличибли буресра вирар, 
Дубуртар Улкализиб 
жявхIейчибадли, цархIилти 
мер-мусаличибван, дурхIнас 
бучIес имканти акIахъубти 
диаллири, дунъяличиб 
гIурра чумра хабардерхурти 
гIялимти, политикала 
хIяракатчиби, пагьмучебти 
адамти багьарбухъиши. 
Сепайда,…

Амма бучIес имканти 
даргибтанира чула багьуд-
лумачил ва пагьмур-
тачил, нушала зурбаси 
улка лизибцунра ахIи, 
дунъяличира хабар дер-
хахъур. Иш белкIра илди гъун -
тазивадли цаличила саби.  

Дубурла урунжуни цагъунти дирути ахIен. ЦадехI, арцантицун 
дужахъес хасдарибтиван, диштIати дирар, цархIилти — адамли 
мехI бицIахъили шин айхъестигъунти, хIябэсти — сецад-дигара 
адамтала ва мицIирагла милиги ихъахъути, шарабли парчдикIути 
дирар. Тяп илдигъунти журабачи буртIули саби адамтира. 
Урунжла хIябэсил жураличи мешуиркули сай ХIурхъила 
шилизивадси ГIялибек Тахо-Годира. Улка бегIлара къиянси 
манзиллизибхIели, илини дубурлантала гIямрула-
яшавла шуртIри гьарра шайчирад къулайдирнилизи 
ахъили, адамтала ихтиюрти далтахънила баркьуди 
гIеббуцибсири.

ДУНЪЯЛИЧИ  ХАБАРДЕРХУРСИ

ГЬАРКЬЯТАЛА  КЪЯЙЛИЗИВСИ

Кьади ГIялисултIанов

ХIурхъила ши, даргала поэзияла классик ГIямарла Батирай 
акIубси мер сабливанцунра ахIенну, илабад дурабухъунти гьар 
секIайзиб жигарчебти ва гьалабяхI арбякьунти лугIилашал бахъал 
гIялимтачиблира машгьурси саби. 

ГIилмулизиб, литературализиб, политикализиб, медицинализиб 
ва цархIилти кьялубазиб, халаси пай кабирхьули, бузули саби 
ишбархIира хабарла хIурхъанти. 

Дила макьалализиб бурес дигулра, пергер хIурхъантала сияхI 
даимбируси, арагIеб Дагъиста гIямрулизи мекелли белгиси пай 
кабирхьуси, жагьси, жигарчевли политикализив гьалавяхI вашуси, 
МяхIячкъалала шагьарла жагьилтала Парламентла председатель, 
адамтала ихтиюрти далтахънила шайчибси комитетла 
хIянчизар, Дагъиста Халкьла Собраниела депутат Шамил 
ГIямаровла кумекчи ГIялигъалбицI ХIусейновличила. 

ДАРГАНТАЛА  ПАХРУ

3

Сентябрьла 19-20-ибти бурхIназир Стамбуллизир 
(Турция) грэпплингла шайчирти халкьани-ургарти 
абзани детерхур, чулира бегIлара цIакьтигъунти 
спортсменти цалабяхъибти.

Сергокъалала районна шайзирад илди абзаназир 
жигарла бутIакьяндеш дариб Руслан Ражабхановли. 
Илини хIядурдешла ахъси даража ва чедибдешличи 
гъира чедаахъиб. Илис имканбакIиб абзанала чем-
пион ветаэс. Ил сархибдешли спортсменна чихъ-
ти устадеш гьачам-гьатIи мардариб. Кадизахъурти 
тяхIяр-кьяйда жавабкардешличил дузахънили, хала-
си иштяхIличил тренировкаби дурадуркIнили гIяхIти 
хIясилти детаахъур. 

Ил чедибдешличил спортсменни дунъяла чемпи-
онатличир бутIакьяндеш дарес ихтияр сархиб.

Руслан ва илала тренерти, гъамти ва ил гIевурцути 
халаси сархибдешличил мубаракбирехIе! Дунъяла 
даражаличирра Сергокъалала районна ва арагIебли 
Дагъиста шайзирад асилдешличил бутIакьяндеш да-
рили, сагати чедибдешуни дирахъниличи дирхулра!

СЕРГОКЪАЛАЛА РАЙОННА БАГЬАХЪНИБАЛА ЦЕНТР 

САРХИБДЕШУНИ

Халкьани-ургарти 
абзаначив 
чедивикиб

журабазибад цали сабси, 
кино чеб би  кIибси.

Ил бетуцлизир, гьай-
гьайрагу, декIар-де кIарти 
санигIятунала устадеш-
ра сари-ургар дебали 
цIа цIали дархдаси сари. 
Ки нолизив узес ви-
рар, ам ма ил бяхI-

Мир  зае вичли, 

ГI.БАТИРАЙЛА  УЛИЧИЛСИ  

 65 ДУС 
ДАРГАЛА ТЕАТРЛИС  

Гьар бархIила гIямру

МЯГIНИЧЕБСИЛИЧИЛА

Лавашала районна ад-
минист ра циялизиб «Ду-
буртала гьан би ку ни» би-

кIуси Дагъиста ре гион на жа ми гIятла 
организацияла ва дя вила хас си бал-
буцла ветерантала Ас  со циа цияла 
мер ли чибси от делениела сагаси 
пред се да тель личил тянишбирнила 
балбуц бе тер хур. 

Балбуцличир «Дубуртала гьан-
бикуни» ДРОО-ла руководитель 
МяхIяч Шами ловли, Ла вашала 
районна бекI Мухтар Ха лал мя-
хIям  мадовли, илала замес ти-
тельтани, администрацияла хIян-
чи зартани ва СВО-ла ветерантани 
бу тIа кьяндеш дариб. 

Организацияла председа-
тельла къуллукъличи СВО-ла 
бутIакьянчи Руслан  ГIисаев канди-
да тура гьалабихьибсири МяхIяч 

Ша   миловли ва Мухтар Халал мя-
хIяммадовли. Ца ла   бикибти вете-
рантани илдала пикри гIеб бу циб. 

Балбуцла ахирличиб районна 
бекI Мухтар ХалалмяхIяммадовли 
гьалавла председатель Ильяс 
Ибрагьимовлис Лавашала район-
низибадти СВО-ла бутIа кьян-
чибачил варх жигарчевли узули, 
са бу хъ чебси хIянчи барнилис 
бар  калла багьахъур. 

Сагаси председательличил 
тя ни шбирули, Расул ГIисаевли 
фронтла къияндешуни лерни-
личила ва бургъанти гIеббурцес 
хIяжатли биъниличила буриб  
Мухтар ХалалмяхIяммадовли. 

«Расул МяхIяммадович – вете-
рантала гьалар тIашдатурти масъ-
ултачил гьарли-марли тянишси 
адам сай. Илала дявила устадеш, 

юл дашунани бируси хIурмат, 
адамтас кумекбарес ибси уркIи-
ур кIи лабадси кьас бехIбурцуси 
бузерилис дебати хьулчнили дета-
рар», — аргъахъиб районна бекIли. 

М.ХалалмяхIяммадовли Р.ГIи-
саев лис жавабкардеш дихуси 

къуллукъличир гьарбизуни дал-
гун ва илала бекIдешлиуб мер-
личибси отделениели СВО-ла 
бутIакьянчибира илдала хъали-
баргунира гIеббурцнила баркьуди 
даимбирниличи вирхни аргъахъиб. 
ЛАВАШАЛА РАЙОННА АДМИНИСТРАЦИЯЛА ПРЕСС-СЛУЖБА

Мас-мулклис (ванзала бутIалис, юртлис, хъайс 
(квартиралис), гаражлис илкьяйда цархIил журала 
мас-мулклис) пачалихъла лебдеш кадурхахъуси цаси 
сияхIлизи (реестрлизи ЕГРН) вегIла мас-мулкличила 
баянти кадерхахъес гIягIниси саби. ВегIдешличила 
баянти ЕГРН-низи кахIедерхахъурли диалли, 
адамтас белгити къияндешуни алкIан. Тянишдиирая 
бекIлидиубти къияндешуначил. 

ВЕГIДЕШ КАХIЕДИЗАХЪУРХIЕЛИ, АЛКIУТИ 
ИМЦIАТИГЪУНТИ КИЯНДЕШУНИ:

1. Юридический тяхIярли юрт-муса хIушала 
детхIерар

ЕГРН-на сияхIлизи хIушала мас-мулк хIебелкIи 
биалли, законна гьалар хIуша илдала вегIбекIуни 
ахIенра. Рахли мас-мулкла шайчиб жал бетаалли 
(тухумтачил, унрубачил, хIукуматла органтачил) 
судличир хIушани вегIдеш кадизахъес хIедирудая. 
Лебдешла документуни, хIушаб гьалар сияхIлизи 
кадикахъибтани, яра, багьа хIегили, хIукуматли 
хIушала мас-мулк кебасес бирар.

2. ХIябъибти адамтани, къалпла документуни 
дарили, мас-мулк кериснила урехи алкIули саби

Вайнукьабани,  къалпла документуни 
дарили, мас-мулк чула уличи белкIес бирни 
гьатIира урехиласи саби. ЕГРН-на сияхIлизи 
кахIеберхахъурси лебдешлис судличиб вегIдеш 
кабизахъес къиянни бирар, дахъал харжани детарар, 
цацадехIти анцIбукьуназиб, вегIдеш кабизахъес 
бетхIеэсра асубирар.

3. ВягIдурти дарес къиянбулхъан яра вягIдурти 
дарес хIейрар

ЕГРН-на сияхIлизирад касибти баянти 
агарли хIушани мас-мулк бицес, савгъатбарес, 
барсбарес, ижаралис бедес хIедирудая. СияхIлизи 
кахIебикахъибси лебдешла шайчибси сегъуна-
дигара вягIда юридический цIакьлизи кахIебурхар. 
Ил законна дурабсилизи халбарес вирар.

4. Букьурдеш кадилзахъухIели, далагардешуни 
алкIан

ДурхIнани, гIелаб калунтани ЕГРН-на сияхIлизи 
кахIеберхурси мас-мулклис, нотариусличи 
дугьабизурли, гьамадли букьурдеш кадизахъес 
хIебирар. Илдас гьаланачи судлизи дугьабизес 
чебиркур, мас-мулк чус букьурли баибси биъни 
кабизахъес багьандан. Ил барес бузри, цацахIели 
дусми хIяжатдиркули дирар.

5.ХIукуматли акIахъубти къулайдешуни касес 
къиянбулхъан

ЕГРН-на сияхIлизи кабикахънила хIекьлизирти 
законна тIалабуначи далдикибти документуни 
агарли хIушани хIедирудая:

*хIушала у мер-мусаличиб хIисаблизи касахъес 
(ил хIерируси юрт биалли);

* юрт газла, хутIла, шинна сетаначил 
бархбасахъес;

* ЖКУ-ла харжанас чедаахъибти кункдешунала 
арц, нешдешла яра ванзала капитал касес (рахли 
ванзала капитал хIерирути мер-муса къулайдарес 
чебаахъили биалли);

*ипотекала шайчиб вягIда барес яра, мас-мулк 
дихьалис кадихьили, сурсатуни касес.

5.Административный журала жавабкардешличи 
витIикIнила урехи

ГIяхIцад тяхIяр-кьяйдализир, мас-мулклис 
вегIдеш кахIедизахъурли, илди дузахъули виалли 
(мисаллис, ихтияр агарли ванзала бутIа яра барибси 
юрт дузахъули виалли) административный шайчив 
гIякIалаварес вирар. Илкьяйдали ванзалис, юрт-
мусалис хIебедили калунси налог чеимцIабарили 
чебирхьули бирар.

6.Юридический шайчиб белгиагардеш, имцIати 
харжани дирнила урехи

СецадхIи хIушала мас-мулклис вегIдеш 
кадизахъни гIелайзи арбихули диадалра, илцадра 
къиянсили ва дурхъасили бетарар вегIдеш 
кабилзахъни. Мисаллис буралли, хIушаб гьалабти 
бегIтала мас-мулк чула диъни кабилзахъути 
документуни агара диалли, гьалабла сияхI (реестр) 
хIебузанбиубли биалли, архивлизирад касибти 
справкаби детахъили диалли, судличиб вегIдеш 
кабизахъес чебиркур. Илкьяйда вегIла лебдешлис 
вегIдеш кабизахъес дебали дурхъали кабилзан.

7. БегIла гIергъиси (хIукуматла кабизла насихIят)
Чедир гьандушибти тяхIяр-кьяйда ахIекIахъес 

маслигIятбирули саби:
* ЕГРН-на сияхIлизирти хIушала мас-мулкла 

шайчирти баянти (МФЦ-ла кумекличил, яра 
«Госуслуги» порталлизир) хIясибдарахъес;

*хIушала мас-мулкличила баянти ЕГРН-
на сияхIлизи кахIедерхурли диалли –  гIярза, 
хIяжатдиркути документуни (хIуша-дегIти 
диъниличила бурути справкаби, технический план, 
кадастрла паспорт) дарх касили, МФЦ-ла чидил-
дигара отделениелизи дугьадизирая;

*сунела заманаличир мас-мулклис вегIдеш 
кабизахъни цацун лебси, законна шайчибси имкан 
саби, суненира лебдешла шайчирти хIушала 
ихтиюрти далтахъуси, хIушаб дигуси тяхIярли ил 
бузахъес имканти алкIахъуси. 

АРГЪБАИБСИ

Руслан Ражабов

Наб ишбархIи багьначила дила пикри 
бурес дигулра. Ишдусла хIебла ман-
зилла баянти хIясибли, да хъал гъунти 

секIайчи багьни 104,86 про центла ахъдиубли 
сари. Июнь базличиб инфляция 6,02 процентличи 
абикили саби. Илдигъунти баянти Росстатли 
гьаладирхьули сари. Бензинна ва соляркала 
багьни имцIадир нила сабабли Россияла Банкли 
2026 ибил дуслис 6-7 процент инфляцияла (арц 
кьиматагардиъни) чебиахъули саби. 

Дагъистайчила гъайикIалли, ишаб дусла ин-
фляция 5,87 процентличи абикили саби. Базла 
духI нар багьни 1,67 процентла дурхъадиубли 
сари.  Илди лугIурби Росстатла сари. ХIя кьи-
кьатлизиб аги циила декIарбулхъули саби. 

Ба зарличи, тукейзи башути адамтани гьарли-
марти багьни ва илди сецадла ахъдиублил ба-
лули саби. ХIердизирая сецадла дурхъалил ну-
шачиб бензин ва газ. Соляркала багьа жявлил 
дурхъасири ва илра ишбархIи дебали дурхъа-
биубли саби. Сен илгъуна аги акIубси. Цаибси 
гIяйиб нушала базригантачиб саби. Секьяйдали 
бирусив Москвализиб бензинна ца литрла ба-
гьа 75 къуруш сабхIели, нушачиб 120 къуруш 
биэс? Дила пикрили, базригантас дигули саби 
акIубси аги пайдалабарили, чус бируцадла 
хайри касес. Илгъуна аги бирар шагьуртазир 
сегъуна-биалра аги кабикили абтобусуни ва 
маршруткаби хIедашалли, таксистунани багь-
ни хIяйнали, шуйнали ахъдурцули дирар. Дуб-
буцарла баз та манбирухIели, Кьурбан-Байрам 
сабиухIелира нушала адамтани багьни деба-
ли ахъдурцули сари. ХIуша бусурманти сарра 

дикIулрая. ЖумягI бархIи дехIибайчи кадилзу-
лира, Аллагьлизи дулгулра, муцIурти датурли, 
хъямазир  сарра. Амма арцлис ва давлалис 
инсап-хIяя дирцулра. 

Набзи ца адам викIар: «Нуни дургIели би-
цес хIейрус, сенкIун дурхъали сасибси саби 
бензин». Юх, гьанна ил дургIебарес хIейрулри, 
амма дургIели сасибси бензинничи багьа сен 
ахъбуцибси гьаланачи? Базарла бархIи хар-
бузла багьа 30-ли къуруш сабри. Ца адамли 
газель бицIили кадухили, багьа 20 къуруш 
бариб. ЦархIилтанира гьими-кьясличил ба-
гьа 20-25 къурушличи кабикахъиб. Ца баз-
риган цархIилтачил къалмакъарли виркьулри 
сен хIушани багьа хIебихIутира или. Зама-
на, тIабигIят дарсдирули сари, дахъдикIули 
сари мижитуни ва киласаби, камбикIули саби 
гьарли-марти адамти.  

Сен илдигъунта биркьути?

СЕ БЕТАРАРА 
ВЕГIДЕШ 
КАХIЕДИЗАХЪАЛЛИ?

ГьатIира гIеббурцу...

Социальный бяхI чи-
биз лизиб адамти гIеб-
бурцнила «Ветеран» 

би кIуси Юртлизиб «Мал хIямти 
някъби» Центрли хIядур ба рибси 
гьунибаъни бетерхур. Илизир 
бутIакьяндеш дариб ДР-ла Жа-
ми гIятла палатала член Зуль фия 
Ильясовани. ГIяхIли, гьар дусла 
гIядат даимбирули, уч реж де -
ниелизибти гьести гIямрула адам-
тачи гьаббакIиб.

Ишдуслизиб гьунибаъни хас-
лира мягIничебси сабри. Дус 

гьалар гIямрулизирад шал гIер ру-
хъунсири ДР-ла шайчибси «Рос-
сияла не шани» бикIуси хIяракатла 
председатель ва Дмитрий Ца-
урла неш Таиса Билаловна Мя-
хIяммадова. ДекIар-декIарти 
дусмазир Т.МяхIяммадова 
ДР-ла ЖамигIятла палатала 
членни рирусири ва регионна 
жамигIятла гIямрулизир жигар-
ла бутIакьяндеш дирутири. Ил 
сарира рашусири илдигъунти 
архIябачи, ветерантала Юртли-
зиб хIербирутачи халаси пик-

ри бяхIчииули. Гьунибаънила 
бутIакьянчибанира илини бехI-
бу цибси хIерудила ва уркIе цIи ла 
гIядат даимбарили бирар или ба-
гьахъур.

Зульфия Ильясовани, гье-
сти гIямрула адамтала гьалар 
гъайрулхъули, халатала наслула 
хIурматбирнила, адамдеш кьи-
матладирнила, халкь цалабирхъу-
ти гIяхIти гIядатуни дузахънила 
мягIничебдешличила аргъахъиб. 

Дагъистан Республикала 
халкьла гIяртистка ва Ингуше-

тияла Республикала рурибси гIяр -
тистка З.Ильясовала, илкьяй дали 
пачалихъла Дагъиста фи лар мо-
нияла гIяртистунала бу тIа кьян-
деш личил бетерхурси концерт-
ла программали цалабикибтала 
уркIила гьав ахъбуциб. 

Илдигъунти далдуцунани 
гIя датлати, амма дебали мягI-
ни черти давлумачила, пик ру-
ми-хIераначила, хIурмат бир ни-
личила гьанбиркахъули саби. 
Ил ди гIяхIти баркьудлуми сари 
адамдешла хьулчни.

ГЬУНИБАЪНИ

Адамдешла хьулчи – 
гIяхIти баркьудлуми

ЦБ-лизиб буриб секьяйдали лугIурбала (цифровой) 
тяхIярла арцлис кьачIа (кошелёк) абхьес вирарал.

Сентябрьличиб банканала приложениебазиб 
бекIлибиубси бяхIличиб лугIурбала арцла логоти-
пличилси кнопка багьарбиуб. Илала кумекличил 
кьачIара абхьес вирар. Ил хIушани чебиидая арцла 
сипатличил, гIячихъси логотипличил.

ЛугIурбала арц
БАЯНБАРНИ

«АГРОМОТИВАТОР»

ГIярзаби 
кьабулдирес 
даимбиубли

Дагъистайзиб дявила хасси балбуцла бутIа-
кьянчибас ва ветерантас хасбарибси «Агромотива-
тор» бикIуси грантличи гIярзаби кьабулдирнила хIя-
ра кат даимбиубли саби.

Ил шилизиб саби-бегIси фермерла баркьуди аб-
хьес ва гьалабяхI башахъес дигути ВатIан балтахъан-
тас кумеклис акIахъубси сипта саби.

Грантла кьадар верхIел миллион къурушличи 
абиркули саби хала хIяйванти адилкьнилис ва шел 
миллион къурушличи – агробизнесла цархIилти бяхI-
чибизунас: овощуни дашахъниличибад бехI би хьили 
илдазирад масани далкьарахъниличи бикайчи. Пача-
лихъли шила хозяйствола техника, мицIираг иснила 
яра объектуни тIашдалтнила шайчирти харжанала 90 
процент сунечи чейсули сари.

Сентябрьла 30-йчи бикайчи гIярза гьалабихьес 
вирар «Электронный бюджет» бикIуси кабизлизибад 
жибарили, гIяскуртазиб къуллукъбирутани, вягIда би-
гьи ва саби-гIяхIъулали улкала хъархIерагардеш ба-
тахъес дурабухъунтани.

Бургъантас документуни далкьарахънилизиб ку-
мекбарес хIядурли саби Дагъиста шила хозяйствола 
Министерствобала багьахънибала-насихIятуни кайс-
нила кабизла специалистуни ва шила хозяйствола 
управлениела хIянчизартани. 

ПРЕССКОНФЕРЕНЦИЯЛИЧИБАД

ПатIимат Мирзаева

Бара гьалабван «Дагъистан» РИА-лизиб бетер-
хурси пресс-конференцияличир республикализир 
детерхурти выбортала баянти каиб. Баянти гьала-
дихьиб ЖамигIятла палатала председатель Амир-
хан МяхIяммаддадаевли, илала заместитель Эдуард 
Уразаевли ва республикализир выборти детурхни-
личи хIеруди бируси штабла руководитель Динис-
лам Дадаевли.  

Дагъистайзибси «Ростелеком»-ла майдайчиб са-
бри абхьибси выбортачи хIеруди бузахъуси Центр. 
А.МяхIяммаддадаевла гъай хIясибли, ил майданни 
20-личибра имцIали эксперт цалабяхъиб: политика-
ла специалистуни, журналистуни, экономистуни ва 
волонтёрти.

«Центрлизир республикализирти 700-цад тIамри 
дедлугути къатIани чедиахъулри. ХIябалра бархIи 
нуша ибкьли дузира. Законничи къаршити, низам-
кьяйда дуунти анцIбукьуни кахIедикниличила умутли 
бурес вирус», — викIи А.МяхIяммаддадаев. 

Выбортачи хIеруди бузахъуси кьукьяла хIян чи-
личила буриб Д.Дадаевли. 

«Къалпла хабурти тIинтIдирниличила багьахъни-
би диулри нушала хасси кьукьяличи. Юристуначил 
дарх илди багьахъниби итмаданал ахтардидирира ва 
жалти алкIахъути аги-кьяйда гьунчидуршира. 

Халкьла жигарчебдешличила буралли, выбортала 
кIиибил бархIи тIамри дедес башутала лугIи халаси-
ри», — викIи ил.  

«ГIядатлибиубливан, арагIеб Россиялизиб кьяй-
дали, Дагъистайзирра выборти жигарчерли детер-
хур. Лерилра округуназиб «Цаси Россия» партияла 
вакилтани выбортачиб чедибдеш сархиб. Нушала 
хIясилти хIясибли, «Бархьси Россия»  — кIиибил, 
КПРФ —хIябъибил мераначи дурабухъун. ЛДПР ва 
«Сагати адамти» партияла вакилтани хIяжатси кьадар 
кахIесиб ва депутатунала созывлизи кахIеберхур», —  
багьа хъур Эдуард Уразаевли.  

Каибти баянти хIясибли, Дагъистан Республи-
кала Халкьла Собраниела сагали бикIибси созыв-
лизи хIябал партияла депутатуни кабурхар. Илдани 
чула гьалар тIашдатурти масъулти детурхахъниличи 
дирхехIе.       

Чула гьаларти 
масъулти 
детурхахъниличи 
дирхехIе

Дусми хIясибли жагьси 
виалра, багьудлумачил ункъли 
вегIиубси, жагали гъайикIес 
балуси, зилантала ургаб 

сунела халаси хIурмат лебси, пергер 
гъабза сай ил. АкIубси сай ГIялигъалбицI 
ХIурхъила шилизив, гIядатла дубурланна 
хъалибарглизив. Школализив учIухIелил 
илис декIар-декIарти далдуцуни 
дурадуркIес дигахъи. БелчIи шила школара, 
ил Правовая академиялизи учIес кархули 
сай, илав учIули левай илини мягIничерти 
конференциябачир бутIакьяндеш дири, 
машгьурти адамтачил къаршиирки. 

ГIялигъалбицIли халаси пай кабихьибти 
хIурхъантачила баянти даргили, биштIаси 
жузра дураиб. Адамтачил валиркуси, 
законти ункъли далуси илини гьарил 
сунечи дугьаизурсилис юридический кумек 
гIеб биахъу. 

Илала халаси къайгъи леб дарган 
мез гьаладяхI ардукесра. Ил багьандан 
илини бегIлара жигарла бутIакьяндеш 
дариб авалра даргала тотальный 
диктантуназир. Дирхулра, ил сунени 
чеббикIибси санигIятлизив дебали 
гьалавяхI аркьниличи. 

Даргантала пахру ГIялигъалбицIлис 
духъянти гIямрура гьарбизунира 
дулгулра. Мурталра хIечила хабар калаб! 

БУЗЕРИЛА  АРХIЯЛИЧИЛ ГIИБРАТЛИС  РУРЕСИ

ВЕГIВЕГIЛА  ПИКРУМИ

Аминат ГIябдулманапова,
ДАГЪИСТА ХАЛКЬЛА ПОЭТ

Наб дебали дигахъис 
музейлизи рашес. Илар 
дахъал тамашала гьар-

урла ваяхI чедаэс вирар. Илдачи 
хIерикIухIели, илди вегIлизи 
гъайдикIутиван билзан, дила хIулбала 
гьалар мицIиртиван хIердикIар.

Иш гьакIлизир ну дила пере-
дача кайсуси хасси кьукьяра нура 
«Дагъис та ши» бикIуси музейлизи 
рякьунра. Илала генеральный дирек-
тор сари Зумруд Запировна Сулайба-

нова. Илини халаси хIянчи бариб ил 
музей акIахъес. Ца миллатлацун ахIи, 
Дагъиста лерилра миллатунала ваяхI  
чедаэс вирар илар. Гьарли-марли, 
Дагъиста миллатуни дебали уржиб-
ти сари. Ил музейра декIар-декIарти 
миллатуначи хасти ваяхIличил жага-
барили саби. Баркалла биаб нуша-
ла пергерси Зумруд Сулайбановас 
музейлизиб чебетаибси хIянчи бар-
нилис. Гьанна РГВК-ла репортер-
личил рарх музейлизи арицIулра, 
илини гьарил секIал чедетаахъили 
хIясибдарили, кайсули сай. Нушаб ге-
неральный директорла заместитель 
Амирбег ГIябдуллабеков гьуниваиб. 
Илини нуша музейлизир мерлада-
рибти секIайчил тянишдарира.

Даргала анкъи. Илар дубурлан 
хьунул адамтала гьар-урла жагати 
палтар гьаладихьилри. Илди хIясибли 
декIар-декIарти миллатунала хьунул 
адамти секьяйдали бегIбирули ка-
лунтирил багьес вирули сай. Илди-
ургар лерри ХIямшимала, Усишала ва 
цархIилти шимачи хасти палтар, жа-
гати ваяхI.  Амирбег Рабазановичли 
гьарил секIал набзи ва репортерлизи 
«Дагъиста ши» бикIуси Дагъиста ле-
рилра миллатунала шимала гьар-
урла гIямру сегъунтирил далахъуси, 
палтар-кьяшличила бурулри. ЛебгIеб 
биштIаси заллизи илди лерилра 
секIал кадарцахъурлири. Дила пи-
крили, музей халабарес гIягIнилири, 
илар лерилра секIал кадихьес кьа-
кьалири. Наб тамашабизур жагаси 
кьани, сабира 1901-ибил дуслизиб 
барибси. Ил Сергокъалализибад хиб-
сири. Гьалар илдигъунти кьунби ди-
рутири гьарилла хъулир, гьанна илди 

агара. Дила хала дудешлара бири ил-
гъуна кьани, сабира 200 дус биубси.

КIиибил бяхIлизир хьунул адам-
тани дихути жагати арцла ваяхI кади-
хьилри. Илдала уста Хъярбукла ши-
лизивадси Арслан ГIяйсакьадиев сай. 
ТамашахIейэс хIейрар хъярбуканра 
арцла ваяхIла уста ветаурхIели. Хьу-
нул адамла бекIличи чуткъа-алав 
диршутири урцIли ва цархIилти жа-
гадешуни. Баркалла биаб Арслайс, 
илкьяйдали жагати ваяхI дарнилис.

Лер ишар МяхIяммадрасул Ки-
шевла (гIярбукIан) арцла ваяхIра. 
Ил машгьурси сайри Россиялизивра. 
Гьанна ахиратла хъули арякьи сай ил. 

Кубачилантала палтар, жура-журала  
кIазанира лер илар гьаладихьили.

Гьар-ур столани, утни лерти 
ахIенри. Халаси кIабатI чебиулра 
бяхIличи чебяхIкахъили, ил-алав 
адамтира букес кабиили саби. Амир-
бегла гъай хIясибли, ил сунела хала 
дудешла сабри, суненира шилизибад 
музейлизи кабухибси.

Гьар шайчибад  жагали някьиш-
барибси  кIарахъантала бяхI чебаэс 
гъамрирулра. Дебали жагати палтар-
личилси цIикури, илала бекIличиб 
арцла матяхIличил жагабарибси 
кIана, илала дяхIра кIапIли сари.

— Илди палтар нушази музейлизи 
кадихьахъес ГТРК-ла директор Луиза 
ХIяжиевнани гибти сари. КIарахъантала 
цIикруми секьяйдали бегIбирули ка-
лунтирил лебтазилра чебаахъес. Ил-
кьяйдали илар ГIяндила хьунул адам-
тала палтарра лерри. Илала бекIличиб 
тамашала кьапIагъуна секIал  баршил-
ри. Ца бяхIличиб тамашала тIал чеби-
улри. Ил тIайзи чула гIямрулизир кади-
кибти тамашала анцIбукьунала тарих-
личила лукIулри. Лер илар цархIилти 
ваяхIра: шунгри, кьям-кIуцIул,  ва дахъ-
ал цархIилти секIал.

Музейлизир гьаладихьилри таба-
сарантала миллатличи хасти ваяхIра. 
Кьалтин бушути хасти гIягIниахълуми, 
гьимирти…

Къумукъунала хьунул адам-
тала палтар-кьяш, илдачи хасти 
гIягIниахълумира чедаэс вирар. Къу-
мукълан хьунул адамла бекIличи  
букIулси кIана — тастар чекабуцилри. 
Гьаннара ил бузахъули саби илда-
ни. Къумукълантани дузахъути ваяхI 
сари: жикьи ва чугур.

ВаяхI кадихьибси биштIаси хъа-
ли, лебилра Дагъиста миллатунала 
ваяхIлис мер баргилри илаб. Дур-
хъати ваяхI лер булугунала миллат-
лара,  хьунул адамтала палтар жа-
гати сарри, гIянжилизирад  дарибти 

гIягIниахълуми, Балхъарла гажинти.
Къазакъунас декIарбарибси юр-

тра тамашаласири. Илар илдани ду-
захъути ваяхI чедаэс вири.

Ногъайлантала юртлизир хъу 
балцути, анкIи умудирути, илди дур-
чути гIягIниахълуми, иркми ва дукI 
гьаладихьилри.

Амирбег Рабазановичли Дагъиста 

дурар чули дурадуркIути выставка-
бачила, цархIилтала илдачи алкIуси 
иштяхIличила гьар секIайчила чебе-
таахъили буриб. Илдани гIурра сага-
ти проектуни хIядурдирули сари. 

Дагъиста писательтала, поэтуна-
лара чуйнара гьунибаъниби дура-
дер кIиб музейлизир. Дубуртас, саби 
хIербирути мер-мусалис багъишла-
дарибти назмурти делчIахъун. 

Буралли, музейла тамашала про-
грамма леб. Музейли цархIилти ре-
спубликабазирра чула ваяхI дихули 
сари ва илабти адамтира дагъистан-
лантала культураличил, тарихличил 
тянишбирахъули саби.

Музейлизиб ца журнал леб, суне-
зира гьарил ила вякьунсини сунела 
пикруми лукIуси. Дагъистайзи башу-

ти туристуни ила абицIули саби  ва 
чедаибтани чучи барибси асарличи-
ла пикруми лукIули сари журналлизи.

— Музейтази вашес чебси саби гьа -
рил дагьричевси адамлис,  гьарил мил-
латла тарих, культура дяркъес ба гьан-
дан,  гьаларла дусмази, тарих лизи ухI-
наухъес, — викIули сай А.Ра ба за но вич.

— Нушала хьунул адамти, хас-
лира жагьилти рурсби иша бакIес 
хIяжатли саби, сегъунти палтар чел-
гьутирил Дагъиста хьунул адамта-
ни багьес багьандан. Илдани ванза 
ушкути, хъусдикIути цIудара хIевни 
челгьути ахIенрину, жагати миллатла 
палтар челгьутири.

Амирбег Рабазановичли буру-
ли кьяйда, музейли Москвализир, 
Астафьевала уличилси музейлизир 
выставкаби детерхур. Гьалабван Ни-
колай Карамзинна творчестволис 
хасбарибси выставка дураберкIиб 
«Дагъиста ши» музейлизибра, 
«Поэты в массы» бикIуси проект 
хIясибли, Калугализиб, Къарачаево-
Черкессиялизибра.  Художник Си-
ражудин Батыровли Францияли-

зиб сунела суратунала выставка 
дураберкIиб.

Гьалавван Тунислизивад нушачи 
Рашид Корейши бикIуси адам вакIиб. 
Ил сайри кьурейшитунала тухум 
даимбарибси адам. Ил Кьала-Кьу-
рейшла ванзаличи архIяличил вякьун 
ва къаркъубази делкIунти дахъ хIи ди-
убти, жявхIелла белкIани дел чIун.

— Нушала «Память» бикIуси про-
ект хIясибли, Санкт-Петербурглизив 
хIерируси Дагъиста художник Ар-
сен Кардашевла выставка барес 
хIядурдикIулра. Ил багьандан нуша 
мугьлатагарли дузулра, — викIи 
А.ГIябдуллабеков.

— ХIушаб кумекбируси чи лева? 
— Чилра агара, нушала хIян чи-

зартани дирути сари лерил хIянчи.
— ХIушала музейлизи ваяхI лугу-

лив чилилра?
— ГIе, лугутира бирар.
Нушани Дагъиста БекIла грант ка-

сира. Ил грантла харжани хIясибли, 
далкьаахъурти палтарра лер.

— ХIушаб халаси баркалла, ил-
кьяйдали гъираличил дузнилис ва 
хIушачи бакIибти разибирнилис. 
Берхъаб хIушала музей гIурра.

Музейлис багъишлабарибси на-

«Манзилта дуркьхIей рахъу»

Гьар-урла манзилтала
Табтурти садирхъули,
Къунзрухъира гIяхIялван,
Музейлизир шимала.

Музейла давлумани
Ясирруцилра марли,
Дагъиста дубуртала
Шимазибси давлали.

Буили саби марли
Культура, рухIла давла,
Нушаб ил бетаурли
Саби гьанна хабарла.

ГIядатла гIямру чула
Саргу дахъ тамашала,
ГIядатла ахIен нушаб
Къуймуртала палтарра.

Дигахъаси хIябилра
Чардарес ца манзиллис,
Гьар-урла замунтира
Дурахъес хабуртира.

Ишабси дурхъал хазна
ХIерли хахамбирулра,
Илгъуна кьисматличи
ИшбархIи ну рулгулра.

Иш давла бучибтала
Гьалаб бекI гIяшбурцулра,
ГIуррара ил берхъахъес
Нуни балга бирулра.

ГIямрула дурхъал архIя
Ихъулрагу нунира,
Музейлизи кабихьес
Агара дила давла.

Назмуртала субхIянти
Чили садирхъу вара,
Илди лукIули гIямру
Аркьулигу дилара.

Амма музейла давла
АхIенгу дилагъуна,

Манзилта дуркьхIейрахъу
Музейла дурхъал давла.
 
Лебсири гIяхIцад давла
Дила хала дудешла,
Гъаргъли белтIи каберхур
ХIукуматли Советла.

ХIебатур нушаб селра
Къел ва хIерзи агарли,
Вегъуб хала дудешра,
УмцIира лебил дунъя
ХIебаргира хIябалра.

«Дагъиста шимикад»

ЖУРНАЛИСТЛА  КОЛОНКА

ПатIимат Мирзаева

Гьарил адамли сунела сунези 
ВатIайчи сен дигичевси виэс гIягIниси 
ибси суал хьарбиэс хIяжатси саби, сай 
чи саял ва гIямрулизиб сегъуна мер 
бурцулил аргъес багьандан. ВатIайчи 
диги – телевизорлизирад дурути жагати 
дугьби ахIен, илди вегI акIубти ва 
халаваибти мер-муса уркIи-уркIиларад 
дигахъни саби. 

«ВатIан» ибси дев нушала 
гIямрулизи гардла далайлизибад, 
нешла хабуртазибад, вегI акIубси юртла 
унабурхIличибад минабирули саби. 
ВатIан ва неш гьарил инсайс бегIлара 
дурхъати дугьби сари, сарира цаличил 
ца цIацIали дархдасунти. Нешли нушаб 
гIямру лугуливан ва цаибти гунзри 
кацIахъес кумекбируливан ВатIайра 
нуша бегIтази адикьахъес икьалабирули 
саби, нушаб мез, культура, тарих 
савгъатдирули. Нешличирти дигили 
сарра нуша-алавси дунъяра бигахъес 
бурсидирути. Нешли сунела дурхIя 
севан мяхIкамли вихIулил, илкьяйдали 
ВатIанра сунела халкьлис гьалабизли 
бетарули саби.      

ВатIайчи диги агарси адам ил 
вегIла тарихлизивад, культурализивад, 
наслубазивад къябвердибси инсан  сай. 
Илгъунала гIямрулизиб талихI хIебирар. 
БикIули бираргу, хIячми агарси галга 
кабиркур или. ВатIан – гьар бархIи 
дузахъути нешла мез, наслубачирад-
наслубачи диути гIядатуни, культура 
сари. ВатIан дигахъуси адамли рухIла 
давла мяхIкамбарес ва ил гьалабяхI 
башахъес къайгъни дакIудиру. 

ВатIайчи диги – гьаб-ублайчибад 
калунси се-биалра ахIен, ил гьаннала 
заманализибра чараагарси далил саби. 
ИшбархIи, нушала улкаличи чябхъинти 
дурадуркIуси ва къадагълуми чедуршуси 
замана, россиялантани диги ва цадеш 
дакIударни дебали мягIничебси анцIбукь 
саби. Гьарил адам вегIла неш-ВатIан 
батахъес хIядурли виэс гIягIниси сай.        

Улкаличила пикри-къайгъилизи 
икни, адамтачи уркIи изни, илдала 
гьалар жавабкардеш дихни, хIялалли 
узни, багьуди кайсни, законти дузахъни, 
алавси тIабигIят мяхIкамбирни, 
культурала хIурматбирни, хIяжатсилис 
кумекла някъ гьабурцни – лерилра илди 
ВатIан дигахънила къиликъуни сари. 
Адам сегъуна баркьудилизи ахъилил 
илцад-декIар мягIничебси ахIен или 
гьанбиркули саби, сунечи хъарси ункъли 
ва хIялалли бирули виалли. ВегIла ВатIайс 
пайда бихни, халкьлис багалавиъни 
саби мягIничебси. Гьарил адамлис вегIла 
ВатIан дигахъалли, 
нушала улка гьалабяхI 
башниличи сегъунтилра 
ташмишдеш кахIевлан. 

СКАНИРОВАТЬБАРАЯ ВА  ЛЕХIИРХЪЕНАЯ

СЕ САРИ 
ВАТIАЙЧИРТИ 
ДИГИ?

ДАРГАНТАЛА ПАХРУ

А.ГIябдулманапова,
ДАГЪИСТА ХАЛКЬЛА ПОЭТ

Поэт сарливан ну дурхIначил гьунираахъес дахъ-
ал школабази жирарира учительтани, назмурти ду-
чIу хIели, конкурсла жюрилизира чуйнара релкIун ра.

 ГIяйиб мабараб, нушала дурхIнани назму белчIес 
балули биалра, нешла мез далули ахIен. Назму 
бучIухIелира кIирка хIурпри лерти дугьби дурес би-
рули ахIен. Чи саю гIяйибла вегI? Гьайгьайрагу, бегI 
гьалар неш гъайрикIес гIягIниси сари вегIла мезли 
дурхIнази. Школализи букьяйчи дурхIнани барал-
ра мез дагьес хIяжатсигу. Школализир кадирхьути 

жумягIли 1-2 дарсличир учительли селра багьахъес 
хIейрар. Амма леб дурхIни нешла мез дагьес къайгъ-
назибтира. Ну тамашариублира Каспийскла 3-ибил 
школализир ручIуси 3-ибил классла рурсиличи. 
Ил сари Камила Рабазанова. Иличил тянишриубра 
«ИсмягIил» бикIуси хъарахълизир. Ил сунела хала 
неш ва хала дудеш хIербируси хъарахълизи рашули 
сари каникултала замана. Хала нешлис сегъуна ку-
мекбирулил бурули сари дарган мезли. Дарган мезли 
гъайрикIухIели ца девалра урус мезла гъудурбирули 
ахIен ил риштIаси рурсили. Илини бурули сари ва че-
биахъули сари секьяйда кьял изусил, къачни далху-
тил. Гьарил хIяйва умира лер. 

 Сунела риштIаси рузи Хамисра дарган мезли 
гъайрикIахъес бурсирирули сари. Камилани дахъал 
назмурти уркIиличир далули сари, конкурсуначир 
бутIакьяндеш дирули, цаибти мерани кайсули сари.  

ТамашахIейэс хIейрар ил чераибси: гьарли-марли 
духуси дарган рурси сари ил. Иличила аргъибхIели, 
ну РГВК-ла репортёрра арукили, хъарахълизи рякьун-
ра передача барес. Илини илар назмуртира делчIун, 
сунени далути хIянчира дариб. Камилагъунти дурхIни 
бахъал лебти биаллири, нуша мез дубкIниличила ши-
шимтази хIедиркира. 

Пахрубирулра Дахадаевла районна ЧIишилила 
шилизибадти бегIтала рурсиличи. Камилас хасбари-
ли, назмура белкIунра. 

Нушала Камила

ХIуни иш дунъя гьайбаркь
Кьяшми кунк айгъирливан,
ГIямрулира релкъаби
Аръали вава-кьарван. 

ХIу даргала риънила
Сарри лебтас пахрула,
Дила ригул Камила
Гьарбилзаб гьар ганз хIела.

ХIед алкунси зубари
ШалабикIаб мурталра,
Даргала гIилмулизи
Гьардилзаб гьундурира.

Дарган мез – гIилму сари
АхIен бахълис гьамадти,
ХIуниван илди дагьес
ХIебирулигу бахъли.

Дарган мезла байрахъра
ХIуни ахъли бихулри,
ВатIара бегIталара
ХIу чIумаси къакъбяхъри.

Дурхъати дарган мезла
Багьа бакIахъилири,
ЧIишиланти хамбарес
Дунъяличир акIубри.  
Дерхъаб хIела гIямру,
                            Камила! 

Нушала корр.

Вайсира гIяхIси далахъес нуша кьяшмачи 
кадизурхIейчирад бурсидирулра бегIтани. Цаэсти 
дугьбира нушани бегIтази дурулра, имцIаливан илди 
«неш» ва «дудеш» ибти  дирар.

КIинайс нуша бегIтани нешла мезли гъайди кIа-
хъес,гьарил секIайчи бурсидарили,гIямрула дякьли-
чи дурайулра. Илдигъунти  дигиличил дагьахъурти 
мез адам вебкIайчи илис ахIерли диэс гIягIнитигу. 
ХIякьикьатлизиб биалли, се бетарули? Нешван дур-
хъати дарган мез кIиибил даражаличир датурли, ду-
рала улкнала мез дяркъес къайгънабиркьули саби 
ишхIелила жагьилти. Илгъуна баркьуди нуни сеналра 
бархьсилизи  халбарес хIейрус.

Нешла мезлизир нушани чедиулра жявхIейчирад 
дехIдихьили халкьла тарих, культура, гIядатуни. 
ХIебиалли, мез — илди лерилра цаладирхъути хьулчни 
сари. Илкьяйда биалли, хьулчни дебатили диахъес 
багьандан, бегI гьалабси яргализир нешла мез ункъ-
ли далес, илди руркъес гIягIнити сари. Илди гIягIниси 
тяхIярли дяркъурли гIергъи, гIур вирар дурала улкна-
ла мезанира дагьес. Багьурси секIал бекIмахбулхъуси 
ахIен кьалли. Амма гьала-гьала вегIла ахIерти мезла 
кьадри-кьимат  далес хIяжатбиркур, гIур биалли —
цархIилталара. 

Лерил секIал 
хъалибаргличирад 
дехIдирхьути сари

Даргала театрла тарих Арменияличил 
цIацIали бархбасунси саби. 1955 ибил дус-
лизиб Ереванна художественно-театральный 
институтли Армянская ССР-ла халкьла 

гIяртист, режиссёр ва театральный педагог В. Т. Варта-
нянна бекIдешлиуб МяхIячкъалализиб чула институтли-
зи адамти кьабулбирни акIахъуб. Ила жагьти уршби ва 
рурсби кьабулбариб, сабира Ереваннизиб бегI гьалаб 
театрла искусстволичил тянишбиубти. 

Шел дус тIашбизагарси бузерила, Арменияла 
тах шагьарлизир деркIибти дусмала, умцIни ва че-
дибикнила кумекличибли – 1961 ибил дусла сен-
тябрьла 11-личиб Па чалихъла даргала драмала те-
атр акIахъубсири, Ере ванна театральный институтла 
15 выпускник ил театр ла цаибти гIяртистуни бетаур. 
Ил театрлизир бегI гьалар спектакльти хIядурдарили 
гьаладихьибси чедив гьа нушибси режиссёр-
постановщик ва профес сор Вар танянин сайри. 
«Дагъиста бархьдеш» газетали 1961 ибил дусла ян-
варьла 12-личиб дураибси но мерлизиб белкIири: 
«Осе тиялан Н.ГIялибековани урус ла клас сикла про-
изведение театрлис хIя дур ба риб  сири, В.Вартанянни 
спектакль гьалабихьибсири, дар гала гIяртистунани 
ил чебаахъибсири. Урусла клас  сикла произведение 
ункъли дарган мезличил зай  бухъун».

Цаибил выпуск дураили шел дус дикили гIергъи 
1965 ибил дуслизиб, Ереванна театральный инсти-
тутлизиб 12 уршби-рурсбазибад цалабикибси, дарга-
ла халкьла кIиибил студия профессор А.Г.Кочерянна 
бекI дешлиуб хIядур барибсири. КIиибил студияла 

дипломныйти спек такльтили диуб: А.Островс кий ла 
«ГIяйибагарти гIяйибла бегIти», Ж-Б Мольерла «Гуждан 
дяхънуша ветаурси», А.Ширванзадела «ГьимдукIибти 
рухI». 1969 ибил дуслизиб кIиибил выпуск дураиб-
сири. Ил студия дуракаили гIергъи даргала халкьла 
рухIлашалси культура сагадан акIубсири ва сценали-
чиб патриотизмала тема ахъбуцибсири, бегI гьалар 
Дагъиста халкьла поэт С.Рабадановла «Багъатирла ГIя-
либег» ва «ГIямрула гIянд» спектакльтазир чедаахъиб. 

ХIябэсил студия Ленинградла театр ла, музыкала 
ва кинематогра фияла институтлизиб СССР-ла уриб-
си искусствола хIяракатчи, профессор, А.И.Кацманна 
бекIдешлиуб акIа хъубсири. Ил студияла спектакльти 
— Д.Стейнбекла «Адамти ва вацни», Э.Золя «Рабур-
денна наслу», А.Вампиловла «КIел масхара» — халаси 
разидешличил ва сархибдешличил илди белчIудила 
театрла Ленинград, Будапешт, МяхIячкъала, Избер-
башлизир детерхур. 70 ибти дусмазир ил студияли 
Даргала театрлис сагаси творческий тимхъ гибсири. 

Театр абхьибси манзил, даргала драматургия ил-
цад халаси аги. Лертира Рабадан Нуровла «Зулму», 
«Пужиуб шайх» ва ГI.Абу-Бакарла «Варгьичебти адам-
ти» ахIенти пьесаби аги. Миллатла драматургия агар-
ли миллатла театрра биэс хIебирар – ил анцIбукьли 
театрла къиянти цаибти дусми чедиахъулри. Жагьти 
гIяртистуни миллатла драматургия акIахъес кумекли-
чил даргала машгьурти поэтуни-писательтачи дугьа-
бизуртири.  Ил жи аргъиб сири. 

КIиибил дус театрлизир даргала ва Дагъиста пи-
сательти-поэтунани делкIунти пьесаби хIясибли кади-

хьибти спектакльти дагьардиуб. Илди сарри: ГI.Абу-
Бакарла «Селичиб дунъя тIашси», А.Кьур бановла 
«Кайтмасла мекъ», Р.ХIям затовла «Дубурлан рурси», 
М.ЯхIъяевла «ХIу дила дилацунри». ГIур чула твор-
чество Даргала театр личил бигьун З.Зулпукьаровли 
«ЧIа кала уркIи», Х.Арсланбековли «Вер шала неш», 
С.Рабадановли «Би риз ва гIиниз» ва «Мерсдакьни», 
Р.ГIя ма ровли «Дубурла вава», «Чинара дила неш», 
М.ХIямидовли «Ит гьарахъси хIеб» ва ц. 

Гьар сагаси студия лябкьухIели, гIяр тистунала ус-
тадеш ва мягIналашал мурхьти спектакльти имцIа ди-
кIулри. «Багъатирла ГIя либег» спектакль ХI.ЦIа дасала 
республикала премияличи лайикьбикиб. РСФСР-ла 
культурала Министерствола 2-ибил даражала диплом-
личи «Мерсдакьни» спектакль лайикьбикибсири. 

1986 ибил дуслизиб театрла жаняхI сагабирни-
ла хIянчурби дехI ди хьибтири, ва ил Избербаш ша-
гьар ла Культурала жаняхIлизиб абхьибсири. 

2002-ибил дуслизиб сагабарибси театр абхьиб-
сири. Амма шел дус дикили гIергъи 2007-ибил дус-
лис шагьарлизибси цайли цаси театр цIали бигубси-
ри. Ца-чумал масъала багьандан, театр сагабирнила 
хIянчурби вецIал дуслис гIеркъадитIун. Лерилра вай-
ти анцIбукьуначи хIерхIеили, театрли сунела бузери 
даимбариб. Балкьаахъурси кьисла устала цехлизир 
спектакльти чедиахъес бехIбихьиб. ХIера, илдигъунти 
анцIбукьуназир чедаахъибтири гIергъити спектакльти: 
Х.Арсланбековла «Вершала неш», З.Атаевала «Васи-
ят», Г.Хугаевла «ЦIу дара варгьи», Г.фон Клейстла «Бя-
чунси хъаба», Р.Нуровла «Зулму», Р.Хубецовола «Не-

шла уркIи», Р.ХIямзатовла «Дила Дагъистан» ва ц. 
«Культура малой родины» проектла кумекличил 

2017 ибил дус лизир дикибти арцлис хIянчи даим-
дариб. 2019 ибил дусла февральла 27-личиб сага-
барибси театр хIяйнайс абхьиб. Амма тамашалис-
ван, театр абхьнира ва Россиялизиб 2019 ибил дус 
театртала дусли ка би захънира дархьдизур. 

2000-ибти дусмала бехI би хьуд  лизиб театрла 
гIямрулизиб сагаси бу тIа (этап) бехIбихьиб. Ил бу тIа-
ли   зиб черикIла фестивальтачир бу      тIакьяндеш дирес 
бехIбихьиб. Санкт-Петербурглизиб бетурхуси дурхI   нас 
ва гIулухъабас хасбарибси ле бил Россияла «Арлекин», 
Владикавказлизиб бетерхурси халкьани-ургабси «Да-
зурби агарси сцена», Но вокуйбышевсклизиб бетерхур-
си «По Мост», Россия ва Мордовия ца диуб хIейчирадал 
1000 дус дикнилис багъишлабарибси Сарансклизиб бе-
терхурси «Штатлол», Астраханьни зиб бетерхурси «Вир-
хулра» ва цар хIил тира фестивальтачир бутIа кьян деш 
дариб ва жура-журала шабагъатуначи лайикьбикиб. 

Гьаннара Даргала театрла ре пер туар имцIабикIули 
саби ва са га  бикIули саби. БегIла гIергъи ка   дихьибти 
спектакльтазирад: Р.Илья   совли Дагъиста халкьла писа-
тель Мя хIяммад-Расулла «БекI  бяхъ» повесть хIясибли 
каби хьиб си, ва ил акIубхIейчирадал 90 дус дикнилис 
багъишлабарибси «Дар  ма нагар изала», РФ-ла урибси 
гIяр тист Т.Сабановли Осетияла ли   те ра туралис хьулчи 
кабихьибси К.Хе та гу ровла поэма хIясибли кабихьиб си 
«Фатима», Дагъиста халкьла гIяртист М.Сур хатиловли 
Дагъиста халкьла пи сатель Г.Къо нокъбиевла пьеса хIя-
сиб ли «Дила кIиибти дяхI». Ва гIурра хIер бикIутас гIяхI-
дизести ва ур кIи ли зи атIести сагати спектакльти хIя  дур-
дирули саби театрла режиссёртани. 

Театрла гIяртистунала лугIи гьар дус яра имцIа би-

кIули саби, яра кам  бикIули саби. Театрлизиб бузули 
калунти машгьурти гIяртистуни саби: Россияла халкьла 
гIяртист На  би Ибрагьимов; РФ-ла бу риб ти гIяр тистуни — 
С.ГIялибеков, С.Абу      муслимова, М.Кем цIуров, Н.ГIя   лиев; 
Дагъиста халкьла гIяр тис  туни — М.Шапиева, ХI.ГIи-
саев, И.Мя   хIяммадова; Да гъис та бу рибти гIяртистуни — 
Р.Алхасова, Ю. Мус та паев, М.ГIямаров, ГI.БяхIямматов, 
М.Мя   хIяммадрасулов; ПасихIкар гIяр тист — З.Мусаева. 
Гьанна бу ся гIятра пенсияличив сай Дагъиста уриб си 
гIяртист Р.Чараков.  Гьаннара бузули саби РФ-ла ва ДР-
ла бурибти гIяртистуни, илдазивад гьанушес ви рар — 
искусствола хIяракатчи М. Иб  рагьимов, Дагъиста халкь-
ла гIяр тистуни — М.НухIов, ГI.Ризванов, Да гъиста буриб-
ти гIяртистуни — Р.Ис мя  гIилова, ХI.Рабаданов, Н.Ид    ри-
сов, А.Да  циев, С.Каримо ва, М.ШяхI  ба нов (ИцIаринский 
— ила  ла твор  чес  кий псевдоним са би.), Да гъис  та рурибси 
культурала хIян  чи  зар — С.Шагьмандарова, гIяр тис-
туни — А.Ба тиров, ГI.ГIялиев, И.ХIя  санов, ХI.Ими  нов, 
М.ХIусенов, М.Мя  хIям ма до ва, Б.ГIябдуллаева, М.Ас кан-
да рова, С.Илья сова, ГI.Илья сова, Х.Иб  ра гьи мо  ва, З.ГIя-
зизова, Л.Мя  хIянд гIя лиева, ГI.ГIя   л ибеков, Р.Илья сов. 
Жагьти гIяр тистуни: М.Ра ба да нова, Х.Мя  хIям  ма до ва, 
П.Па  шае ва, М.ГIя  лиев, М.Ма таев. 

Театрла гIяртистуни, режиссёрти, дирекция, ад-
министрация, кумекла са ни гIя тунала бегIти (костю-
мерти, реквезиторти, палтар ибанти, цехлизиб бу-
занти, тIамри, шала хIя дур диранти…) хIер бикIутас 
дяхI шалали гьунибиэс даим хIядурли саби. 

Даргала театр 65 дус биъниличил бархбасахъи, 
мубарак би рулра ва илаб бузути лебилра гIяр тис-
тунас, хIянчизартас чIумаси арадешра, кахIедурхути 
цIакьанира, ва творчестволизир гьамаддешра дул-
гулра. АхъбикIен, зайбикIен, бузен, ахIерси театр!!!

ГI.БАТИРАЙЛА УЛИЧИЛСИ ДАРГАЛА ТЕАТРЛИС  65 ДУС 

Сценаличиб халкьла тIама

Кьади ГIялисултIанов

Сергокъалала район гIялимтачиблицун ахIенну машгьурси, 
илабад бахъал поэтуни ва далайчиби дурабухъунти саби. 

ИшбархIира 
илдачибли 
давлачебли саби 
Сергокъалала ванза. 

УбяхI МулебкIила 
шимазиб дебали уркIи-
хIял разити, сахаватти, 
пагьмучебти адамти 
хIербирули саби. 
Назму цалабяхъес 
ва далай белчIес 
хIебалуси, мажахIят, 
варгиша хIушани илав. 
Илдала лугIилизив 
халаси пахруличил 
бурес вирус Заур 
ГIялибековла у. Ил 
пергер далайчила 
тIамали ну жявлил 
хIяйранварибсири, 
амма иличил дила 
гьунибаъни мез 
гьаладяхI ардукес 
акIахъубси «Даргала 
анкъи» бикIуси 

хIяракатли балбуц дурабуркIухIели сабри бетаурси. Жагаси 
тIамаличил далайра бучIули ва къугъали макьамтира дирхъули  
Заурли даргантала балбуц дебали жагабариб.  

Бахъал леб ишбархIи далайчиби, амма илдазивад  Заур 
декIарулхъули сай урхIмешули ахIенси пагьмуличил. Сунела 
сунени хIябкубти цаладяхъили, авидлизи кабиибти разибирес 
къайгъилизив вирар ил. 

Пахру агарси, чили тиладибаралра далай бучIуси, сегъуна-
дигара къушум сунела жагаси тIамали разибируси Заур акIубси сай 
УбяхI МулебкIила шилизив, гIядатла дубурланна хъалибарглизив. 
ВиштIахIелил илини школализир ва шила культурала Юртлизир 
дурадуркIути лерилра далдуцуназир бутIакьяндеш дирутири. 

БусягIятла заманара ил культурала Юртлизив узули сай, ва 
ил кьяйда мукърачира вашар. Дубуртазиб  гIеб-гIебалгьуси, гIя-
чихъли зайбикIуси тIамала вегI Заур ГIялибеков бара гьалабван 
шал гIеб бухъунси акIубси бархIиличил мубараквирулра! Заур-
лисра илала хъалибарглисра арати гIямру ва сархибдешуни 
дулгулра.

Салимат ГIялиева

Ишди бурхIназиб нушала республикализиб Дагъ-
иста халкьанала цадешла БархIи бетерхур. Илис 
хасдарибти байрамла шадлихъуни дурадеркIиб ре-
гионна декIар-декIарти районтазир, шагьуртазир. Ил 
лугIилизир тах шагьарла бекIлидиубти майдунтачир, 
шагьарла унхъразир детерхурти далдуцунани нуша-
ла республикала халкьла уркIбазир мурхьти къел 
датур.

Буралли, ил байрам дагъистанлантас дебали 
мягIничебсира саби, сенахIенну республикализир 
дахъал миллатунала вакилти уржили хIербирули 
саби. Илдала гIядатунала хасдешуни, хала бегIтани 
нушаб букьурли батурси культурала ва рухIла давла 
гьаргбиуб баягъи далдуцуначир. Дигеслири нуша-
чи Кавказла ва Россияла декIар-декIарти регион-
тазибад хIурматла гIяхIлира бакIни. Илдази нушала 
урхIмешули ахIенси культурала жагадеш чебаахъес 
имканбакIиб нушаб.

Дагъистайс гьар даим машгьурдеш бихуси саби 
ишабти пагьмучебти адамтани. ХIера, някъли ваяхI 
дирнила искусство гьалабяхI башахъути пергер уст-
нани чула пагьмурти гьаргдариб районнизирадти 
майдунтазир. Илдала матяхIли тах шагьарланти ва 
гIяхIли тамашабирахъулри.  Художественный коллек-
тивтани биалли, делхъла ва далайла шайчирти чула 
устадеш чедаахъиб. Илдала пагьмуртазирра нушала 
хала бегIтала гIядатуни даимдирнила лишанти ва 
къиликъуни хIясибдирули дирар. Илдала дурарад, 
жура-журала берклумира гьаладихьилри, чулира 
миллатла хасдешуни гIячихъли гьаргдирути.

ХIера, илдигъунти далдуцуначир ва байрумтачир 
да гъистанлантала культурала жагадеш че би  а хъулицун 
ахIенну, бекIлибиубси — нушачир хIер дирути лерил-
ра миллатунала ва килтала цадешра, 
цали цала хIур мат бирнира сипатди-
рули сари. Ил ба гьандан, даширая, 
нушала культурала букьур чеалкIуси 
наслулисра мяхIкамбирехIе! 

ХIе  ра, илкьяйда ну 
бегIла гьалав ки-
ноличил тя ниш-
виуб сири. КIинайс, 

Михаил Ромла «13» бикIуси 
кино чебаиб сири. Иличи 
хIерикIухIели, набра ил кино-
лизир бу тIа кьян деш дарес ди-
гахъира кьалли или гьанбир-
кусири…», — викIи МяхIяммад 
Мирзаевич.

ИлхIелири М.Сулайбановла 
челябкьлара бел ги   биуб си. 
Илини шко лала гIямрулизир 
ва ху до жест   волашалти декIар-
декIарти далду цу назир бу тIа-
кьяндеш дирес вехIихьиб. 

Кьанниван, Дагъиста театр-
тала гIяр тис ту назирад ва ре-
жиссёртазирад дурсри кайсес 
ба  гьандан, Мя хIяч къалализи 
вашес вехIихьиб. Илкьяйда-
ли Рус та мовлира, Камаев-
лира ва Жидковеслира илис 
дурсри кадирхьутири. Илдани 
М.Сулайбанов вузлизи кер-
хахъес кумекбарибсири.

М.Сулайбановли интернат 
таманбарибсири 1961 ибил 
дуслизиб. Ил дуслизиб Даргала 
театр ра абхьиб. Ил илав узес 
ве хIихьиб. 1962 ибил дуслизиб 
Ереванна ху дожествола-театрла 
интститутлизиб урус мез личил 
ре жис сёртала отде ле ние аб-
хьиб. «Шула» кьимату начил 
им тихIянти дедили керхур ва 
институт ункъли хъараахъур. 

Илала гIергъи, Ар менияла ва 
Дагъиста министр тала Советла 
хIукму  хI я  сибли, «Ар менфильм» 
киноби кайсуси сту  диялизир 
хасти устадеш касиб.

М.Сулайбановли «Базали-
зи чархIевхъун» СССР-ла Игит 
В.Эми ровличила буруси ки-
ноличибли диплом защитить-
бариб. Ит хIели дявила тема 
бухIнабуцибти цархIилти ки-
ноби касили ахIенри.

«Армениялизив калес дигу-
сири, хъалира «Арменфильм» 
студиялизиб ва институтлизиб 
хIянчира лугулри. Амма, пар-
тияла обкомли ну ВатIайзи жи-
варира: валлагь «ишаб киноби 
кайсуси студия ибхьули саби», 
ва «нушабра илдигъунти спе-
циалистуни хIяжатли саби»…

СССР пашбехъубли гIер-
гъи, МяхIяммад Мирзаевич 
телевидениелизи шурухъун, 
ва илав кIел дус бекI ли виуб-
си операторли узули калун. 
С.Михалковла тилади хIя сиб-
ли, М.Сулайбановли МяхIяч-
къалализиб РФ-ла кино би ду-
райантала Союзла Дагъистан 
филиал абхьиб. Ил абхьиб хIей-
чирад гIяхIцад киноби касиб, 
халкьани-ургарти фестивальти 
дурадуркIес бехI би хьиб.

МяхIяммад Мирзаевичли 
125-личирра имцIали кино, 
телевидениелис 3 азирцад ви-
деосюжет касиб, театрла сцена-

личир шел спектакль кадихьиб, 
10-личирра им  цIали киноли-
зир бутIакьяндеш дариб. Ила-
ла бузери хIукуматлира ахъли 
кьиматлабариб – ил РФ-ла ва 
ДР-ла культурабала урибси 
хIянчизарла уличи лайикьикиб, 
Пачалихъла премияла кIина ла-
уреат, ХI.ЦIадасала пре мияла ва 
Ленинна комсомолла лауреат 
ветаур, Гьалмагъдешла орден-
на ва Пётр I-ибилла орденна 
кавалер, декIар-декIарти ши-
мала хIурматла адам сай. Ил-
кьяйдали «Бузерила асилдеш 
багьандан» ва «Гъабзадеш ба-
гьандан» бикIути медальтачил-
ра шабагъатлавариб. Буралли, 
илала бузерилис дурала улкна-
ла кинола хIянчизартани барх-
ли чихъси кьимат кабатурсири.
Илала «Дагъистайзиб ислам», 
«Арцанти чардулхъаб», «Дила 
уркIи дубуртазиб саби», «Гъал 
дус дикили гIергъи»… кино-
бани ахIерси ванзаличи, тIаби-

гIятличи, халкьличи, ВатIа дав-
лачебси тарихличи режиссёрла 
халати диги чедиахъули сари.

Буралли, МяхIяммад Мир-
заевичли мурталра бу тIа-
кьяндеш дирути сари Дагъи-
ста жамигIятла гIям ру лизирра. 
Илкьяйдали илини мурталра 
нушала библиотекализир де-
турхути даргала далдуцуначира 
гьаввакIес, илдазир бегIлара 
жигарла бутIакьяндеш дарес, 
цалабикибтала гьалав гъайухъи, 
сегъуна-биалра темала черкад 
кагибти пикруми дурес замана 
бургу. Баркалла биаб сунес!

Бузерила урхIмешули 
ахIен си ва тамашала бетуц 
ахъси даражаличиб бетерхахъ-
ес халаси къайгъи дакIубируси, 
хIур матла МяхIяммад Мирзае-
вич 85 дус виъниличил барх-
басахъи, ил ур кIи-уркIилавад 
мубараквирулра. Илис къар-
къаван чIумаси арадеш, хъулиб 
баракат, даршудеш дулгулра.

МЯХIЯММАД СУЛАЙБАНОВЛИС85 ДУСКЪЯБА-ДАРГАЗИБ  ГIЕБ-
ГIЕБАЛГЬУСИ

Камераличил 
Дагъистанкад

ЖУРНАЛИСТЛА КОЛОНКА

Хала бегIтала 
бу кьур 
мяхIкам би рехIе!

СКАНИРОВАТЬБАРАЯ ВА  ЛЕХIИРХЪЕНАЯ

ЦIала тIякьгъуна 
революционер; пачалихъла ва 
жамигIятла умутчевси вакил; 
прокурор; халкьла багьудила, 

юстициябала, финансунала ва бузерила 
комиссар; ДАССР-ла халкьла судла 
председатель; ДагЦИК-ла ва ДАССР-
ла Совнапркомла председатель; СССР-
ла ЦИК-ла член; ихтиюрти далтахънила 
гIилмуртала доктор; М.Ломоносовла 
уличилси МГУ-ла профессор – хIера 
сегъунти бузерила ганзухъуни ахъилил 
ил дарган гIяхIгъабзали. Илдазибадли 
ца санигIят бузахъесра гьариллис-декIар 
имканхIебикIур или, гьанбикесли саби. 
ХIера, ил багьадур гьар шайчивадли 
багьудлумачи вегIиубли, пагьмучевли 
ахъиъни багьесли саби.

ГIялибек Тахо-Годи акIубси 
сай 1892 ибил дусла августла 
15-личив. Гьарли-марли илдигъунти 
чебяхIти адамтазибадли чеалкIуси 
наслула вакилтани мисал касахъес 
багьандан чучила имцIали 
гьанбуршесра лайикьли саби. Илдала 
гIямруличила ва сархибдешуначила 
гъайдикIуцад, гIямрура жагатили, 
гьаладяхI ардякьунтили, умутунани 
дицIибтили…  детарути сари. ХIерагу ца, 
илала фамилия гьанбушнилира адамла 
уркIи-дагьриличи сецад асарбирулил. Ил 
чебяхIси улкала гражданин виъниличи 
уркIи пахрули бирцIули саби, дубурлан 
виънили хIулдуркIахъулра ва дарган 
сайхIели рухIлизи черяхIти хIялани 
хьурадирули сари. Дагъистайзиб 
илдигъунти игитуни мурталра 
алкIниличи дирхала мурхьбикIули саби…

ГIялибекла дудеш мискинкайубси 
узден ГIялибек Халимбек-огълы Таху-
Кьади дебали пагьмучевси адам уили 
сай. 1892 ибил дуслизив, Дагъистайзиб 
итхIели тIинтIбиубси дуцIар-ружерила 
изайзи викили, ил вебкIибсири. Илала 
гIямрула гьалмагъ Муъминат кIел 
биштIатачил — рурси Азачил ва урши 
ГIямарличил калунсири. ХIурхъила 
гьалабла гIядат хIясибли, дудеш вебкIили 
гIергъи, илала у бихьибсири ГIямарлис. 
Муъминат 1919 ибил дуслизир 50 
дусла гIямруличир ребкIибсири. 
ГIялибекличи хIеруди бирусири илала 
дудешла узи МяхIяммад ТIалхIятли 
– Россияла Империяла Пачалихъла 
Думала депутат, Россияла Пачалихъла 
Думала миллатунала шайчибси 
комитетла председатель, Дагъиста 
областьла управлениела шайчивси 
комиссар. КIинайс ГIялибек дудешла 
цархIил узичив – Башир ТIалхIятличив 
хIерирусири. Илра машгьурси юрист, 
гIялим-кавказовед, ДАССР-ла прокурор, 
ДагЦИК-лизибси юстициябала отделла 
заведующий сайри.

ГIялибек Владикавказлизибси 
урусла гимназиялизи учIес керхурсири. 
Илаб арцла медальличил белчIуди 
хъараахъурли гIергъи, Москвала 
Университетла юридический 
факультетлизи керхурсири. Илав 
учIухIели революционертачил 
вархикибсири ва сайра халаси 
разидешличил большевикунала 
шайчи кайзурсири, милицияла отделла 
начальникли узес вехIихьибсири.

1916 ибил дуслизиб ГI.Тахо-Годили 
белчIуди хъараахъурсири ва цаибил 
даражала диплом касибсири. 1917 ибил 
дуслизив Дагъистайзи чарухъунсири 
ва Д.Къоркъмасовли акIахъубси 
«Социалистическая группа» ибси 
цалабяхълизи керхурсири. Ил кьукьялизи 
кабурхутири С.Габиев, М.Дахадаев, 
П.Ковалев, М.-М.Хизроев, Х.Закарьяев, 
А.Зулпикьаров ва цархIилти.

Дагъиста халкьла съездличиб 1920-
ибил дуслизиб Автономияла журала 
республика акIахъубсири. Баягъи 
съездли лебил Россияла съездличи 
Д.Къоркъмасовли бекIдеш дируси 
делегация декIарбарибсири. Съездличиб 
Конституция кьабулбирусири 
ва Дагъиста делегация итхIели 
пачалихъла бекIли сайси В.Ленинничил 
гьунибаибсири. ЧевяхIси сардарличи 
(вождьличи) гIяхIладли бякьунти-ургаб 
М.-М.Хизроевра ГI.Тахо-Годира лебтири.

Советунала лебил Россияла 8-ибил 
съездличив ГI.Тахо-Годи ВЦИК-ла членни 
викIибсири. ГIур иличи гIяхIцад жавабла 
къуллукъуни хъардарибтири.

Партияла-пачалихъла халаси хIянчи 
дураберкIнила дурабадли, ГI.Тахо-Годи 
гIилмула хIялумцIлабазивра ункъли 
бажардииркусири. Илини гIяхIцад 
хIянчурби делкIунтири, тарихла, 
педагогикала ва литературоведениела 
масъулти ахъдуцили.

ГIялибек Тахо-Годили улкала 
ва республикала халкьлис дахъал 
гIяхIдешуни дарибтири ва ишхIелла 
манзиллизибра илала у дурхъаси аятван 
адамтани гьанбуршули саби.

Школабазирра илдигъунти чебяхIти 
дубурлантачила ихтилатуни ва 
далдуцуни мурталра дурадуркIаллири, 
гIяхIсири. СенахIенну илдигъунтачи 
мешубикес багьандан дурхIни ункъли 
бучIес ва сархибдешуни дирахъес 
кьаслизи кабилзан. 

Замана ва нуша

Даим зайбикIаб 
ахъли!

Зугьра ГIямарова
                                            

 «ГIилму — багьудила гье, 
багьуди — къайгъила». Бурала

Сергокъалала район на ХIур-
хъила ши  ли зирадси Мя  хIям-
ма до ва Хамис Абу сул  тIанов-

на чи ла саби дила белкI. 
Ил акIубси сари 1939 ибил дус-

лизир. Илала дудеш АбусултIан, авал 
биштIати кали (Хамис дус риубхIели), 
вебкIибсири. Хамисла неш Сайги-
батлис дебали къияннири шили-
зир хIерриэс, ил багьандан сунела 
дурхIначил рарх Сергокъалала шилизи 
гечриубсири. ЧебяхIси ВатIа дергъла 
дусмазир Сайгибат тылла ветеранна 
медальличил шабагъатларарибсири.

Сергокъалала цаибил школа белчIи 
гIергъи, 1962 ибил дуслизиб Хамисли 
районнизибси педучилищера хъара-
ахъур. 

Гьаланачи Хамис АбусултIа новна 
судлизир секретарьли, гIур райкомла 
комсомоллизир рузули калун. Кам-
си заманализиб илаб хIянчи барили, 
Хамис МяхIяммадова Дагъиста пача-
лихъла университетла урусла ва дар-
ган мезла, литературала факуль тетлизи 
карерхур. 1974 ибил дусли зиб ил та-

манбариб. Сергокъалала, ГъурбукIила, 
Кичи-ХIямрила ва цар хIилти шимала 
школабазир чедирти классунас дурсри 
кадирхьули калун. 

СанигIят ункъли балуси мугIяллим 

сарливан, Хамис АбусултIановна Сер-
гокъалала урга даражала кIиибил шко-
лализиб акIахъубси бехIбихьудла уре-
гал класслис хIялумцIлали бетаурси 
школали зир рузес рехI рихьиб. Халаси 
хIур мат сар хибси Хамис Абу сул тIа нов-
на, пенсияличи ар рукьяйчи, 2006-ибил 
дусличи бикайчи, бехI би хьудла классу-
нала учительницали рузули калун.

«Багьурси секIай зарал хIе биру», — 
рикIули рирар Хамис Абу сул тIа новна 
бучIантази. 

50 дусцадхIи рузули, ил чебяхIси 
даражала категорияла мугIяллимла ва 
Бузерила ветеранна хIурматла умачи 
лайикьрикиб. 

ГIяхIти хIял-тIабигIятла, духуси, 
ра зити дугьбачил алавчарти хIул бур -
кIахъуси, халатасра биш тIатасра ша-
лати дяхIличил гьунириуси, мал хIямли 
гъайрикIуси, пергер хьунул адам риъ-
ниличила бурули бирар бахъ лира. 

Х.МяхIяммадовани кIел дурхIя 
— урши Рашид ва рурси Барият хала-
баахъиб. Илдазира чебяхIси даража-
ла багьуди касахъили, хъаллабарили, 

гIямрула гьунчи дураиб. ДурхI ни жага-
ли абикьнилис Хамис Абу султIановнас 
лебил узи-урши бар калла бикIули би-
рар.

КIелра дурхIяли нешла са нигIят 

чеббикIиб: Рашид ГIяб дусаламович 
физкультурала учитель сай, Барият 
ГIяб  ду саламовна биалли — Сер го къа-
лала урга даражала кIи ибил школали-
зир бехI би хьуд ла классунала учитель-
ница. 

Хамис АбусултIановнани бучIа-
хъули калунти дурхIни мурталра иличи 
шадиб гьаббикIули бирар, се на   хIенну 
илдани чус бяркъ, гIякьлу ва багьуд-
луми дедибси мугIяллим се нал ра 
хъумхIерту. 

«Адам виалли гIяхIси, илала гьа-
рил баркьудира духуси бирар», —  би-
кIутири гьалаб адамти. Ил ба гьан дан 
Ха  мис АбусултIановна гъам  тачил, ба-
лу-бирхутачил  уркIи-ур  кIи  ла радти, 
пасихI ти дугьбачил их ти лат ри кIули 
рирар. 

Узи-уршила, дурхIнала ва илда-
ла баркьибтала дигили алавруцили, 
чIумаси арадешличил калаби, хIур ма-
т ла Хамис Абу сул тIа новна!

МУГIЯЛЛИМЛА   БАРХIИЛИС

“ДУБУРТАЛА  ЗУРХIЯБТИ”

МАШГЬУРТИ  ГIЯЛИМТИ

ДУНЪЯЛИЧИ 
ХАБАРДЕРХУРСИ

ХIушалаван къиянти
ХIянчи дахъал хIедургар,
ХIушала санигIятла
ХIурматра умцес хIейрар.

Челябкьлалис бехIбихьуд
Кабирхьули дузути,
ДурхIнала кьисматличи
ЦIакьли уркIи изути.

ВатIайс жавабкардешра
ХIушачил дарх дихути,
Гьар кайцIуси ганзлизир
ГIибратли детаурти.

ХIушазибад касибси
ГIякьлу саб дурхIнас давла,
Адамдешлис, мардешлис
Даим бузуси умцла.

Сецад дахъал дуралра
ХIушаб гапра дахъхIейур,
Къайгъначи, кьасаначи
Баркалла ахIебиркур.

ДиштIати уркIбас дунъя
Шалабарес дузути,
ТалихIла челябкьлалис
Хьулчи белшес дархибти.

ДурхIначила пикруми
УркIилизир дихути,
ХIушалаван цархIилла 
ДецIра дардра иргъути.

ХIялалси гьуникадли
ЧерхIедалкIи дашути,
Чи левсив хIуша кьяйда,
ЧеббикIибсилис марти!

Чизир диэс дирутив
ХIушазирцад малхIям деш,
Чила диэс дирутив
ГьатIи ахъти  адамдеш!

ГIямрулизиб цаибси
Икрам саб учительлис!
Илала хIялалдешлис,
Духудешлис, мардешлис!

СенахIенну — гьар секIайс
БехIбихьуд — хIушазибад.
ДурхIнас талихIла умхьу—
ХIушала някъбазибад!

Гьалжанализибадли 
Дурабухъунси сабур,
БегI гьалаб абацIибси
Марли, хIушачи бургар.

ХIебиалри — секьяйда
СанигIят бузахъусив?
Суненира бегI гьалаб
Сабур тIалаббируси?

ХIялалдеш дуртIухIели
ДегI гьалар цугдикирав?
Ил сабабли—дихIесра
Бажардидиркулраяв?

«Адамдеш» ибси девра
Кьиблама барилраяв?
Ил багьандан мурталра
Бархьси дев бургулраяв?

Адамтачи дигили
УркIи-хIял дицIибхIели,
Гьими-кьяслис, гъай-мезлис
Мер кахIелахъунраяв?

Сабурли дихIябая,
ТалихIли даргабая,
Шалати пикрумачил,
Шадли хIердиабая!

Гьар бархIи адамдешла
Гье делгIес хIедумсути,
Нешлара ва ВатIара
ХIурмат ахъли бихути.

ХIеблизиб булбуллаван
ТIамара бахъ жагаси,
Лацлизиб къаркъа кьяйда
Бурул гъай балбикибси.

ГIямрулизиб се лебал
ГIяхIси гIебисахъули,
Сабурла халадешли
Дех бихес хIедумсули.

УркIбала ванадешли,
Алавла уржахъули,
Дахъ шалати дяхIличил
ДурхIнас гьунидиули.

Калабая даршал дус
Арали ва разили!
«Учитель» ибси ура
Даим зайбикIаб ахъли!

ДурхIнас бяркъ ва 
багьудлуми дедибси

ХIяжимурад Ражабов

ВахъхIи хьуликIусири ну гьар дус 
школабазир дурадуркIути ЕГЭ-бачила 
макьала белкIес. «Се гIяхIсив нушала 

школаби таманиути дурхI нас: гьаларла тяхIярли 
нушачир дура дуркIути имтихIянти яра ЕГЭ-би?» — 
сабри нуни арзес гIягIниси суал.

Ахирра, баиб биэс ил суайс жаваб гес гIягIниси 
замана. Урга даражала школализив 40 дус урус 
мезла ва литературала дурсри кадирхьули калун-
си нуничив гIур чили гIяхIли бурес вируси иличи-
ла? Илала дурав ну 20-25 дусцадхIи медальличи 
аркьути районна школабазиб белчIуди таман-
бирантала урусла литературала им тихIянти (сочи-
нение) дурцулира ка лунсира. 

Дахъал гъай дирар Совет хIу ку матла замана 
дурхIнази бел чIу ди кайсахънила тяхIярличила. 
КъантI ли бурасли, дебали гIяхIси тяхIяр сабри ил. 
Арбякьунси даршдусла 70-80-ибти дусмачи би-
кайчи. Школализив ункъли учIуси дурхIя чебяхIси 
даражала белчIудила заведениебази учIес керхес 
вирусири (МГУ-лизи, Бауманна у бихуси МВТУ-лизи 
ва цархIилтази). Ил хIерирусири общежитиели-
зив, илини стипендияра кайсусири. ДуцIрумлизив, 
дурсри агарси замана, студентунала строительный 
отрядлизив узули,  гIяхIти арцра дарес вирусири. 
Ил тяхIярли дила кIелра биштIати узини Москов-
ский инженерно-строительный институт (МИСИ) 
таманаибсири. 

ГIергъити дусмазиб Совет хIу ку матла белчIудила 
тяхIярра заякабиуб. Улкала гIяхIтигъунти чебяхIси 
даражала белчIудила учреждениебази нушала 
миллатунала дурхIни камли бурцесра бехIбихьиб 
биэс или гьанбиркули саби. Ишав ну хатIаиркули 
виэсра асубирар. Регионтала вузаназиб бучIес 
дигутазирад, имтихIян ахъли кьиматлабарахъес 
багьандан, арц тIалабдирескабииб биэс викIулра. 
Ишавра ну, чердерхирая набчирад, ибкьли или са-
бри викIес хIейрус.

ЕГЭ-ли лерилра суалти чула мераначи душиб, 
лерилра секIал цугси даражаличи кадатур: виу-
брив дахъал баллани касес — бегIлара гIяхIси ВУЗ-
лизив учIен.

ГIяхIси учительла кьадри ишабра кавлули 
саби. Гьайгьайрагу, учIес дигусила иштяхIра биэс 
гIягIнили саби. Мисаллис, нуни гьануршисра иш-
дус Дахадаевла районна ЧIишилила урга дара-
жала школа таманаибси БяхIяммад Рашидович 
БяхIяммадов бикIуси 18 дус виубси учIан. Или-

чила нуни илала халал узи Рабадан Рашидович 
БяхIяммадовлизибад бакьибси саби. БусягIят ил 
23 дус виубси жагьил адамли «Замана» газета-
ла бекI редакторла хIянчи дузахъули сай. Ишди 
бурхIназиб илини набзи буриб сунела виштIаси 
узи Санкт-Петербурглизибси гIяхIси гъу на ИТМО-
университетлизи (университет иформационной 
технологии, механики и оптики) учIес кер хурли 
сай викIули. Университетлизиб БяхIяммадли кайсу-
си «химическая технология» бикIуси санигIят саби. 
Нуни Рабадайзи сунела узи секьяйда ила учIес кар-
хес виубси или хьарбаибсира. Рабадай ЧIишилила 
школализив учIуси сунела виштIал узини ЕГЭ-
бачир касибти баллани дурибхIели, ну гIяхIцадхIи 
хIякизурли калунра. 
БяхIяммадли шко-
лализир ЕГЭ-бачир 
ишди баллани каси-
ли сай: химия — 97 
балл, русский язык 
— 94 балл, биология 
— 91, профильная 
математика — 84.

— ХIушала шко-
лала урус мезла учи-
тельти Гебеккъиз 
МяхIяммадовна ва 
Иян ИсмягIилович 
нуни гIяхIти учи-
тельти биъни балуси 
саби. Илдала учIанни 
вирусири бикIар 
БяхIяммад. Баркалла 
биабну чус. Марли-
ра, илцадла гIяхIтив 
хIушала химияла, 
биологияла ва мате-
матикала учитель-
тира?

— Нушала школа-
ла лебилра учительти 
гIяхIти саби, Мурад 
ГIям маевич. Нунира 
ил школа саби тама-
наибси. Амма дила 
виштIаси узи БяхIяммад дебали белчIудиличи че-
кайзурси учIан сайри. Илала гьар предмет багьес 
халаси иштяхI лебсири. Гьари хIед нуни илала сар-
хибдешуначила кIапIилизи белкIи лебхис, — викIар 
ил.

ГIергъиси бархIи дучIулра нуни ил кIапIилизи 

делкIунти. Нушала бекI редакторла белкI хIясибли,
ЧIишилила школала учIан БяхIяммад БяхIям-

мадовли гьачамцун ахIенри лебил Россияла олим-
пиадабала муниципальный ва региональный эта-
пуначир цаибти мерани сархибти. Илини гIяхIли 
далули урдухъун жамигIят, культура, история, 
хIякьикьат, лебдеш, тIабигIят ва техника руркъути 
гIилмурти. Гьачамцун ахIенри ил творческий кон-
курсунала призёр ветаурсира.

2026 ибил дуслизиб илини «отлично» кьимату-
начил ва мургьила медальличил школа таманаиб. 
Илини урчIемал классра ункъли учIули хъараахъ-
уртири. 

Илдигъунти бучIанти лебти саби. Гьанриркур 
наб    Дибгашила школализир 
ручIуси ца рурсира. Илинира 
чилалра кумек агарли гьар 
предметла олимпиадабачи-
рад цаибти мерани дурцути-
ри. УрчIемъибил класслизир 
ручIухIели, лебил Россияла 
урусла литературала регио-
нальный этапличир илини ца-
ибси мер буцибсири. Дагъиста 
лерилра школабала бучIантала 
ургаб — цаибси мер! Москва-
лизи олимпиадаличи рукьяхъ-
ес ил бегIтани хIератур. Рахли 
ратурси риалри, ну вирхул-
ра, илини илабра мер бурци. 
БусягIятла замана Астраханьна 
медицинала университет тама-
наибси Маисат МяхIяммадова 
(иличила сайра ну лукIуси) ил 
шагьарлизир тухтурли рузули 
лерал. Баласра, мурт ретаалра, 
Маисат медицинала гIилмула 
доктор ретарар. 

Уркарахъиб мургьила ме-
дальличил школа таманаибси 
дила рузила рурсила урши 
ХIяжимурад Бауманна уличил-
си Москвала пачалихъла тех-
нический университетла (гьа-
лаб Бауманна у бихуси МВТУ) 

3-ибил курслизив учIули лев. ГIурра вирус нуни ил-
дигъунти бучIанти гьанбушес. Баарицад леб илди 
нушала школабазиб.

ХIебиалли, гIяхIси учIаннис, гьаларла тяхIярли 
имтихIянти дурадуркIаб яра ЕГЭ-би диаб, 
декIардеш агарси саби. 

ЕГЭ гIяхIсив яра…

П.Маллаева

Дарманагарси изай я Аллагь чилра мавцаб, би-
рарну бахъ къиянни кумекбарес хIейрули. Давла-мас, 
хазна или лебил гIергъибикили, бегIла халаси давла 
арадеш саби хIебикIули. Нуша араси манзил бекIлизи 
кахIейсули, цархIилти секIултачи гьуцIдикIулра.

ДяхIягарси изала чисалра кьадармабиаб, бахъ 
гIязаббуркIули сабину бунагькарси инса чарх. Гьан-
нала замана дебали бахъал халкь зягIипли саби. 
ЗягIипли ибхIелира илдас сегъуна дарман сабабби-
русил, балбиркусил балули ахIен. ИшхIелла техно-
логияби, дармунти лерли диалра, илдала сегъуналра 
гIяхIдеш агара. 

Балули ахIенра, заманаличил дарх излуми 
цIакьдикIулил, ахIи тухтурти мехIурбиублил? Чумил-
ра анцIбукь диубли сари, адамла изала кабизахъес 
хIебиубти, жура-журала дармунти лукIули гьатIира 
зягIипбиркахъути, цацабехIти зягIипти биалли, 
бекIлил бубкIули саби. 

Аравиахъес далдурцути шуртIрира дургIели ка-
дилзули ахIен. Мискин-пякьирлисцун ахIенну, арц 
лебти адамтасра халаси лугIи бучес гьамадли ахIен. 
Чинад дургути илцад дурхъати дармунти, сен больни-
цабазир илди матъал хIедирутив? Пачалихъла боль-
ницаби гьар-чинаралра лер, амма зягIипти адамтас 
лайикьси даражаличиб кумекбарес илар имкан-
ти агара. Ил багьандан цархIилти мера-мусаличи, 
цацахIели улкала дура арбашесра чевкъули саби. 

ВегIлис дигули зягIипиркуси адам левси ахIен. Ил 
гьарилла сунела кьисмат саби, амма зягIипхIейкес 
вегIлира къайгъибарес гIягIнибиркур. Камси секIал 
челукьули биалра, пикрилизи кайсес ва сагъбирахъес 
гIягIниси саби.

Гьарил адамлис Аллагьли арадеш биахъаб, 
зягIипти адамтас сабур бедаб. ВегIличи хIеруди би-
руси адамлис гьатIира къиянбулхъу-
си саби. Илгъуна анцIбукьличилара 
хъумуртес асухIебирар.

ЖУРНАЛИСТЛА  КОЛОНКА

СКАНИРОВАТЬБАРАЯ ВА  ЛЕХIИРХЪЕНАЯ

ХIеруди агарли 
далтули

Анжела Мутазова

ХIябал кьисмат
Гьаннала заманала гIямру чедиахъуси авал суратличилси урегал анцIбукьличилси пьеса

                                                                                                                                                                                                                                                                                       

Муъминат Хаттаева

БУТIАКЬЯНЧИБИ:

САЛИХIЯТ — хIукуматла къуллукъла хIянчиличир рахъ хIи рузуси, 50 дусла гIямрула, 
гьаннала заманала хьу нул адам.
БЯХIЯНД — илала мурул университетла преподаватель, гIил мур  тала доктор.
САБИНА — 20 дусла гIямрула, шери редибси илдала рурси.
БАШИР — университетла студент, илдала урши 19 дус виубси.
МАГЬИЯТ — СалихIятла уртахъ, школализир учительницали рузуси.
ГЬИДАЯТ — СалихIятла уртахъ, базарличир рирцули яшавбируси.
АСХIЯБ — Гьидаятла мурул, кьаркъала, кьисла уста, юртани дирули узуси.
АРСЛАН — АсхIяблара Гьидаятлара урши, хъайчикайибси, кIел дур хIяла дудеш.
ЖАВГЬАР — Арсланна хьунул, жагьси неш,  исбагьи хьунул адам.
АРСЕН — Магьиятла урши, гIярмиц.
РИШТIАСИ ГЬИДАЯТ — хала нешла у бихуси 5 дусла гIямрула рурси.
РУСЛАН — кIел-хIябал дус виубси Арсланна урши.

ИЛДИ ИЛИЧИ «ШЕФ» 
ИЛИ ДУГЬАБИЛЗУТИ САБИ

Аминат ГIябдулманапова,
ДАГЪИСТА ХАЛКЬЛА ПОЭТ

ГIЯМРУ АРКЬУЛИ САРИ
ТIулби -ургарад шинван
ГIямру аркьули сари,
Буркьа кьалтинна рангван
Жагьдеш дулъули сари.

ГIякьлулизи гIябулван
Детяхъили дардани,
ХIянби аурли сари
Чархлизирти дяхъурби.

Сигли бергун тIаславан,
Илдира гьаргли сари,
ГIямрули чумра хIисаб
Гьаладихьили сари.

Илди къалайдируси
Агара я къалайчи,
ГIямру жагадируси
АхIекIуб я далайчи.

Гьанна дила шишимти
Аркьниличила сари,
ЦIуръабирару дунъя
Ишар ну хIериасли?

Лявкьяну нуван урхIла
Шишимъули иргъуси?

Милги ахъес гегугван,
УрхIла анцIкьи дужуси?

ЦIа бишунхIели гавван,
Марли ретихъусирав?
Иш гIяламла дардла цIа
Билшахъан гIур алкIусив?

Ну къакъамризахъурси
ГIямрула зугьаси мах,
Бурая сен балтусил,
Архусил ил набчил барх?

ГIЯЖАИБСИ ДУНЪЯ
Агь, гIяжаибси дунъя
Нуни ишаб баргира,
Дила хIерана лерил
Зубарти гьаргдарира.

Иш ванзала духIнарти
МягIдунти халдарира,
Дай хъутрази гIяхъили
Урунжуни держира.

Забла мачни каргьурси
Гьавали кепрарилра,
Дунъяли ласрирули,
Дусмани релсахъунра.

Наб далуйта дучIули
Булбултира даргира,

КIапIруцес хъямдашулри
Урхьула ругертира.

Агь, гIяжаибси дунъя
Нуни ишаб баргира,
Сунес давла ретаэс
Нунира кьасбирулра.

ЛЕХIДЕШ
ЛехIдешла тIама буи
Дуги лябкьули саби.
Бацла шалали шишни
ЦIубдиахъубли сари

Бацла умегI кьуртIаэс
Гъагул гьалакли саби,
Закла майдайчиб дягIра
Айгъирван дуцIли саби.

ЦIябси дугили дила
ЛехIдеш буахъи саби,
Далуйтала дай дуги
Набчил кабихьи саби.

ЛехIдешла тIама буи
Дуги бакIили саби,
Дунъяличи дигила
Хили  наб савгъатуни.

ГIЯКЬЛУ
Миллионти  дусмазиб
Дунъя къайгъназибсири,

ХIезив адам акIахъес,
Дагьрили ил вегIварес.

ЦIябдешлизибадра хIу
Биубри дурабухъес,
Дунъялисра кIантI 
                  — кIантI ли
Бузади давла бучес.

Бахъбаиб адамтира,
Дургъби адилкьантира,
Ил хIу палакатбарес
Къайгънази бикибтира.

Гьанна чизи рулгишав?
Чизи бусраврикIишав?
ХIу мицIирли калахъес
Чичи дугьаризиша?

ВиштIал узила сири
Рузини гардбирулри,
Нешлизибад аргъибси
Илис лайла бучIулри: 
« Усен, дила ахIерси,
Лай-ла, лай-ла, лайла-лай,
Жявли халавиудну,
Лай-ла, лай-ла, лайла-лай!
ЛихIбичапI цIудар кецIни
Дукладуцес вирудну,
Чурми делсун цIуб мукьри
Дуки дикес вирудну:

«Усен, дила ахIерси,
Лай-ла, лай-ла, лайла-лай,
Жявли халавиудну,
Лай-ла, лай-ла, лайла-лай!
ХIурхъачи кьяцни кьяйда
ХIу ацIесра вирудну,
Урхьназиб бялихъ кьяйда
КуртIикIесра вирудну: 
«Усен, дила ахIерси,
Лай-ла, лай-ла, лайла-лай,
Жявли халавиудну,
Лай-ла, лай-ла, лайла-лай!

(БЕТАУРСИЛИЧИЛА ХАБАР)

Гардла далай

БАКЬАЛА

ДукелцIи ва нургъби

ГIяйша Кьурбанова

Ца пасихIкарли, цалабикибтала гьалав гъайул-
хъули, илдас масхара буриб. Лебилра дукаркIулри.

Чумал минутла гIергъи илини сагадан ит масхара 
буриб. Иш яргализиб чумалцун адамри дукарбяхIибти.

ПасихIкарли хIяйнайсра ил масхара буриб, амма 
чилра дукархIевяхIиб.

Ухънани, пишвяхъили, буриб: «Ца масхаралара 
черкад хIуша даим дукаркIес дирули ахIенра. 
ХIебиалли, сен ца сабабличирли  мурталра дисутира?»

(БехIбихьуд — 35 ибил номерлизиб)
КIИИБИЛ СУРАТ

Шагьарлизибси юртла азбар. Азбарла 
духI нар кIел юрт чедиули сари. Бурхлиуб 
буркь биубсигъуна диван, диванна гьа-
лаб нясти тIалхIяналичилси биштIаси 
стол. КIелра юртла унзала гьалар даб-
ри чердалтес кадихьибти, диштIати 
кьал тинти. ЦадехI унзала гьалар уму-
хIе дарибти мурул адамла авдехI дабри. 
Диванничи кайхьи буркьбиубси хIяка че-
гьурли, хIедирсибти дяхIличил Гьидаятла 
мурул АсхIяб усули сай. БархIи ихъуси, цIяб-
бируси замана саби. Сунела дурхъаси хIяка 
чегьурси Гьидаят рухIнарулхъули сари.

ГЬИДАЯТ. (АсхIябличи дугьарил-
зули). Агь хIечи Аллагьла нягIна бакI. 
ЦIахалра хIе билзули кьалли хIед. ХIера, 
ишбархIира бержили. ЦархIилтала муй-
ли хьунрас вавнала халуби хили башу-
ли саби. Иш биалли се балагь сая дила 
бекIличи къаршиикибси?

(Сунела гьалар дабри лерти унзали-
зирад Жавгьар дурарулхъан).

Жавгьар. Неш, нунира илис селра 
барес хIериубра. ВегIвати, хъули кай-
хьес укьен рикIахъули, ишав калунси 
сай. — Нушала министр ракIайчи, илис 
гьуниваэс ишав уус, — викIулри.

ГЬИДАЯТ. Иш кьалли бержили 
кепли сай, хIу биалли кепли ахIенри. 
ЦIахли ахIе ну, дагличирад столличирти 
тIалхIя нара, лайкайубси ишра чили-
биалра чедаалли.

ЖАВГЬАР. Урши вахъ дебали вису-
ли сай, зягIипли-мага ургар, пар гъа тиуб-
хIели, кьанни биалра ицис.

ГЬИДАЯТ. ТIалхIяна кьалли селра 
ахIен, ца бархIилацун сари. Итди ав-
дехIелра мура дабри кьалли ца бархIили 
нясхIедиуб. ХIушази селалра агри 
хIебагьахъес багьандан, урши цIяб ли ле-
балли узес арвашули сай, цяб биубхIели 
чарирули сай. Хъулирси хьу нуйс илала 
дабриличилра хIерэс асу хIе би руси балан.

ЖАВГЬАР. Дигули риадли, хIуни 
дирцили умудара, хIушала дабрумани 
ицес ракIибси ахIенра. Дилара някъ-
бира лер, багьудира. Ну рузулира акIес 
рирус. Сегъуналра кумек агарли урши-

рурси абилкьухIели баркалла агара, 
гьар бархIи хяван гъямрикIули сари.

ГЬИДАЯТ. ХIу наб хя рикIулрив? 
Гьари бура, чис леба хIелаван балкьаур си 
юрт шагьарлизиб? Ламусагар. ХIя яа гар.

(Дуравад Арслан ухIнаулхъан).
АРСЛАН. Се тIама-гьама сари ишди 

неш? Гьар бархIи хIушала къалмакъар 
хIе дакьес багьандан, дунъяла дубла веб-
шес гIяхIси саби. Дила хьунуй сунела 
хъали-цIаличи къячбилкуси секIал хIези 
бирахъулив? Бирахъули ахIен. ГIур ишизи-
бад хIед се дигулри? Датабагу неш, нуша 
хIердиахъес. Ишди гъай чили-биалра да-
кьалли, се ургабикилира или гьанбиркур. 
Нушала кьалли ургабикибси агара.

АСХIЯБ. (чеваргъили, хIулбази сур ки-
кIули). Бархьси саби, урши. Иш хIела неш 
гьанна министр ретаурли сари. КIелра 
ишди юрт хIедумсути дила някъбани да-
рибти диъни ишини хъумартурли сари. 
Ишис сунела базарла хIябал ке пекли 
нуша адилкьулра или гьанбиркули саби.

ГЬИДАЯТ. Гьанна хIябэсил баз 
ужули чевхIергъухIели, нуша секьяйда 
алкIулра или гьанбиркулив хIед?

АСХIЯБ. Ужули рикIуду? Ужулра гIе! 
ХIела дужулрав? Нуни дарибти сари ду-
жути! Бати уршила хъалибарг паргъатли. 
Рукьен хъули. Хъулиб хIечил декIарси 
ихтилат бирар.

(Гьидаят селра хIерикIули сунела 
хъули аркьян. Столличирти нясти тIал-
хIянара ардухили, Жавгьарра аркьян).

Пардав.

ХIЯБЪИБИЛ СУРАТ
ГIядатла хъали. Лацличиб кьалтин. 

Кьалтинна рангла цIяба-хIунтIена че-
буршанни кIапIбарибси диван. Иличи 
кайили хъяй хъяйлиу кIелра някъ удяхъ-
ибси АсхIяб. Кух нялизибад Гьидаятла 
тIама чебихули са би.

ГЬИДАЯТ. Чуйна бурира хIези, 
хIевки мабужад или! Хуреглис арц 
ахIерадарили, шишалис дедлугути би-
рару? (КьацI, нуси, бурт кьумурличи ка-
дихьили рухIнарулхъан. КIелра диванни-
чи кабиили букес кабиръур.

РицIиб-рицIибси, журуга ляжубар, 5-6 
дуслагъуна, чурмазир бантикуначил си 

уршила рурси Гьидаят рухI на рул хъан).
РИШТIАСИ ГЬИДАЯТ. Хала неш, 

хIера ишди, диъбала чуду-хинкIи, нешли 
дархьибти сари.

ГЬИДАЯТ. Агь дила дунъяла шала! 
Хала нешла ахIерси! ХIуни хибси кьал-
ли агъу биалра букас. Нешлизи бар-
калла рикIулри или бура. ХIера, ишди 
хIедра узис ра конпетунира. ХIед дигуси 
асес, каса ха ла нешла арцра. Илди не-
шлизи дедили, узи ра кили нушачи ракIи.

РИШТIАСИ ГЬИДАЯТ. (разили). 
ГIяхI си хала неш. Нушала Руслайс иша 
вакIес ди гахъу, хала дудешла хъябличи 
ацIес. (Рурси аркьян).

ГЬИДАЯТ. ХIу бержили чеибхIели 
рахъ гIясириубра. ГIясидеш уршила хьу-
нуйчиб ахъира. Ну хIералусилис се вай-
си хъубеш сарира или гьанбиркур. Наб 
кьалли уршилисра, уршила хьунуйсра 
вайси биубли дигули ахIенра.

АСХIЯБ. Нунира халаси хIебержира. 
Ур шила хьунуй чучи ацIи хIеиб. Нуцун 
бацIси, цIябси хъули ацIес дигули ахIен-
ри. Камси бержибсилира дурав ус ка-
ахъун ра.

ГЬИДАЯТ. Нуни балусири илкьяй-
да биъни. Дилаван хIечи, уршила хьуна 
ур кIи изуру? ХIед, яра наб, се-биалра 
бара рикIули ахIенра кьалли илизи. Су-
нела муруйс гIяхIси къуллукъбируси 
риал ри. ХIуни кьалли чедаири, сегъуна 
куцличирал уршила дабри. Гьалабла 
жумягI бархIи лерилра умударили, лям-
цI  дикIахъули кадихьибтири, гьар бар хIи 
цадехI челгьули нясдиуб, гIур ил дачи 
хIерикIуси агара. Арслайра илгъуна 
секIал пикрихIебиру. Сай няс диуб ти 
дабриличил вашули калунси ван (гIяхI-
цад хIи лехIкайхъур, сагали рехI рир хьур). 
Жан АсхIяб, чебаирив уршила хьуна 
дяхIушкан. Нуни кьалли илизи дабри 
хIедушкира. Уршиличи уркIи изули саби, 
амма урши багьандан лехIкахъес чев-
къули саби. ЦацахIели, ишбархIиван 
уркIиличирти чеди дурадулхъули сари.

АСХIЯБ. Агь, Гьидаят, хIу духухIе ри-
руд. Бати сабицун. Чула гIяхIсира чус, 
вайсира чус. Илдас хIуни кумекбарес 
хIерируд. Илдала хIянчира хIечи чесили 

дихIес хIерируд, пенсияличи рукьес за-
мана баили саби. Илдас сабицун хIер-
биэс бурсибиэс гIягIнили саби. Замана-
ли, илди руркъу. УрхIла чебаили бурси-
бирар. ХIела рурс бани-декIар лерилра 
дала рикIулрив. Илдала хъубешунани 
илдачирра дургу гIяйибти.

Нушала хьунуйзиб къяна агара, шил-
тахъ агара, гъай-мез агара, ца азгъин-
деш сари лерти. ЖагьлихIели, гIямал 
бетарухIели чи-дигара азгъинни вирар. 
ХIела мухIли буца – бекI бурцар.

ГЬИДАЯТ. Рирули ахIенра селра хIе -
рикIули лехIкахъес. ШайтIай хIерал тул ра.

(Сунела рурсилара уршилара някъби 
дуцили Арслан хъули ухIнаулхъан.

Уршили дудешла някъ батаили, 
хала дудешла хъябличи чевяхIихъур. 
РиштIаси Гьидаят хала нешла дукла ка-
риръур, Арслан дудешла мякьла).

АРСЛАН. Вамсурра дудеш. Гьар 
бархIи набзи ну хъямани виркьулра, барх-
кьябази гъайхIеэс, илданиван гьалакбари-
ли, сен-биалра хIянчи барес. Балу-ба лули 
къаркъа балкIли кабир хьу хIели лехI кахъес, 
нунира илданиван къалпла хIянчи барес 
хIейрулра. Нешлагъуна тIабигIят бургар, 
лебтасалра душман ветарулра. ХIу ни бур-
сиварибсиван ахIи, чедихIяртли хIянчи ба-
рес хIейрулра. Жагаси лацра бе таахъурли, 
бархкьябалацад белшесра, им цIали къиян 
кабихьес чебиркули саби. Ил кьяйда барас-
ли умсулра (Урши дудешла хъуцI румачивад 
кацIахъили, сунела дукла кал та).

АСХIЯБ. Гьачамалра, чинабалра юрт 
чум бархIили барибси, или хьарбаибси 
ахIен. Чили бариба или, хьарбиули би-
рар. ГIяхIси хIянчи барибхIели, пашма-
ниубси цалра анцIбукь хIебалас.

АРСЛАН. Ну сен вакIилрал дудеш, 
хIези узес ваши викIес балхIебикили 
биалра, бируси агарливан ахIи, узули 
гьалаб саби или гьанбиркули саби. Ха-
ласи юрт лушухIели, бируси къаркъала 
хIянчи чили-дигара барес вирули сай. 
Сен хIейэса тIашдатурти кIел цемент-
ла тIа урга авмузан кирпичуни делшес. 
Нушала начальник леври, бархIехъ 
гьаввакIили. ДекIарли лушуси юрт-
лизир жагати луцри делшес гIягIнили 

саби викIулри. Нушала бригадализив 
илцадра гIяхIси къаркъала уста агара. 
Лебтанилра тIулрала ургала, сен-биалра 
къаркъали бирцIахъули саби. Наб илгъу-
на хIянчи анцIбукьи саби. ХIу варх агар-
ли, чебетаахъили устадешличил бируси 
хIянчи нуни чесес хIейрус. ХIези ча-
раагарли узес вашира викIули ахIенра. 
Дила гъай хIуни секьяйда кьабулдири-
дал хьарбаэс вакIилра.

АСХIЯБ. ХIябцIали дусла духIнар 
иш ди някъбани даршал юрт тIаш да тур-
ра. Гьанна диур или гьанбикили, хIев-
зули, акьули кайибсири. ХIевзухIели 
хъу лирси хьунуй булан мучлаирули 
ахIен. АркьехIе урши жагIял хIянчиличи. 
ХIер дикIехIе сегъуна хIянчи сабил хIела 
на чальникла. АсухIебирар хъулирси ми-
нистр, дурарра министр ретаахъурли. 
Ле билра хъулибси министерство муч-
лаагарбирар.

(ЦIедешли бицIибси халаси вазаличил 
Гьидаят рухIнарулхъан).

ГЬИДАЯТ. Деркеная ахIерти. Ба-
зарличир дахъ-дахъал лерхIели шу-
лумрухъес рирули ахIенра. Хъули хи-
лира ишдазирад нуни чум деркиша? 
ЗаяхIедиахъубли деркеная. ХIушала 
гъай нуни дакьира. Дудешли хIевжес 
балуси виалри, узес гIягIнидеш лебси 
ахIенри. ХIянчи бархьбаталли, держ 
гьалмагъдурцули сай…

АСХIЯБ. (хьуна гъай къябаили). 
ХIянчи гьарил адамлис бегIлара гIяхIси 
юлдаш саби. ХIялалси хIянчили адам-
ла яшавлизи баракатра лебху, халкьла 
ургаб хIурматра бирахъу, юдашунира 
бургахъу. ХIянчи агарси, селра агарси 
адам сай. Илини сунела талихI хIебургу. 
Держлира, излуманира, шишимтанира 
ил ургу. ИшбархIи нушала хъулирти гъай 
чяхIла маркализи халдарая. Къукъу-
рямкь чераркьян, сагали берхIи лябкьян. 
Хьунуйзира бура гьимхIерукIахъес. Не-
шла тIабигIят хIуни балулри. Нуша ургар-
гьимдукIили, гIур чичил даршули диру-
тира нуша? (гьарилли чус гIяхIбизурси 
цIедеш касили букес кабиръур).

Пардав
(Хьарахъуд бирар)

ХIяжимурад Ражабов

Декабрь баз сабри илхIели. Районна белчIудила 
управлениела начальникли школабала директорти 
совещаниеличи учибяхъилри. Ит бархIи илаб ирзуси 
суал ца сабри – се барахIелли дирутира нушани нушала 
дурхIнази республикала даражала предметунала 
олимпиадабала гьаларти мерани дуцахъес.

Совещание бехIбихьили камси замана дикибхIели, 
нуша лерси заллизи районна бекI МяхIяммад 
ГIябдуллаевич ухIнавхъун. Нушаб саламра гили, ил 
белчIудила отделла начальникла мякьла кайиб. 

Чумал директорли ирзуси суалла черкад чула пик-
руми дурили гIергъи, МяхIяммад ГIябдуллаевич гъайу-
хъун. «БегIлара мягIничебси суал саби ишбархIи хIу-
шани ирзуси. ХIушала хIянчи имцIаливан кьимат-
ла бируси саби хIушала бучIантани республикала 
олимпиадабачир  сархибти мерани хIясибли. ХIе-
биалли, ахIерти гьалмагъуни, къайгъибарая хIушала бу-
чIан тази ца-чумал гьаларти мер дуцIахъес», - викIар ил. 

ГIур чилра селра бурахъес хIетурли, набчи 
дугьаизур: 

— ХIела вецIъибил классла ручIанни, Мурад 
ГIяммаевич, ириъ урусла литературала олимпиадаличиб 
Дагъистайзиб хIябэсил мер буцибсири. Ишдусла вецIну 
цара ибил класслизив урус мезла олимпиадаличиб 
цаэсил мер буцесилра ургар хIела учIан. 

—  ВецIну цара ибил класслизив ишдус районнизиб 
Мурад ГIяммаевичла уршили саби цаибил мер 
буцибси, ва ил сай МяхIячкъалализи республикализиб 
бетурхуси урус мезла олимпиадаличи аркьуси, — викIар 
районна белчIудила отделла начальник Хасбулат 
МяхIяммадович. 

— ХIебиалли, Мурад ГIяммаевич, замана лебалну, 
Бадрик цаибил мер буцахъес хIядурвара, — набчи 
хIералра хIейзурли, бардали чеббяхъибсиван буриб 
районна бекIли. 

Наб калунси урши олимпиадаличи хIядурваресцун саб ри…
2004-ибил дусла январьличир ца бархIи савли дила 

юлдаш Мирзабекра нура нушала тах шагьарлизибси 
Университетла майдайчир тIашлири. ИлхIели дила урши 
Бадрик МяхIяммад ХIяжиевла уличилси кьакьалав, 
ДГУ-ла филологияла факультетлизив, олимпиадала 
чедедибти хIянчурби ирзули, гъазализиври.

Нура Мирзабекра камси замана гьалар филологияла 
гIил муртала доктор, ДГУ-ла профессор Раджидин ХIяй-
даровличирад чардухъири. Ит бархIи савли, «хIела ур-
шилис итини кумекбиру» викIули, ну Мирзабекли ил 
хIур матла адамличи укибсири. Раджидин Идаятович 
Мир  забекличи дебали разивиуб. «Ишди цали ца дебали 
гIяхI  ли балути саби. Ил багьанданра асубирар дила къул-
лукъ гIяхIли бетерхес», —  пикри бакIиб дила бекI лизи.

Мирзабекли профессорлизи нушала къуллукъ буриб. 
Сен багьурал хIебалас Р.ХIяйдаровли ну дарган виъни, 
ил,  набчи ласвяхъили, викIар: «Даргантани урус мез 
вайтIа далути сари, ил багьандан хIела уршили урус 
мезла олимпиадаличиб республикализиб цаибил мер 
буцес хIейрар».

Дебали хIейгидизур наб илала гъай. «ГIялибек Тахо-
Годи дарган сайри. Гьари лехIизи, нуни хIед илала 
гIямрулизиб биубси ца анцIбукьличила бурисра», —  
викIули, ну иличи дугьавизурра. 

Удиб къантIли нуни бурибсира баянбирулра:
—  Чинаб-сабрил Россияла ца шагьарлизир, гIилмула 

хасси суалла чебкад дурабуркIуси совещаниеличив 
(симпозиум) гъайухъи, сценаличивад увяхIихъуси Тахо-
Годила някъ цIацIабирули, ца уруслан филологияла 
профессорли дурибтири, бикIар, ишди дугьби: 
«Баркалла хIед, урус мезла гIяхIси дарс кабихьнилис».

—  Тахо-Годи даргазив ца сайри левси, - викIар  
Раджидин Идаятович, пикрилра хIевхъи…

Камси заманали сунела юлдашунира сайра нушала 
районна бекI дакIухIевхъесу Университетла майдайчив. 
Бадрикли цаибил мер буцес вирару викIули, ил набзи 
хьа рикIули сай. ИлхIели наб бурес чебуркъуб лезгин 
профессор даргантачила се викIулрил.

—  ТIаш, гьари, тIаш, —  викIар дила юлдаш 
МяхIяммад ГIябдуллаевич. —  ХIуни икIизи иш анекдот 
бу рес гIягIнилири. 

Бахъ наб гIяхIбизурну, нуни макьалализиб илра 
гьалабирхьулра.

— Базарличир дирцули дуилри хIябал попугай. 
ХIябалра цалис ца гъамли бухъяна тIерхьаличир 
тIашлири, ва гьарилла удиб уркьуйзиб илдала багьа 

белкIири. Цаибил попугайла багьа 1000 къуруш сабри, 
кIиибилла – 2000, хIя бъи билла —  3000. Попугайти 
дирцусилизи илди асес дигуси хьа рикIули сай: 
«Сен илдала багьализиб илцадра халаси де кIардеш 
лебси?» «СенкIун, дила узи, —  чарбирули саби жа ваб 
попугайтала вегIли,—  цаибил арцай цадехI мез сари 
далути. Ил багьандан илала багьа ца азир къуруш са-
би, кIиибилли кIидехI мез далути сари, ил багьандан ил 
кIел азир къурушлис лугуси саби…». «Аргъира, ар гъира! 
—  викIули сай попугай исуси. —  ХIябэсилли хIяб дехI мез 
далули сари, ил багьандан илала багьара 3000 къуруш 
саби». «Юх! Ил багьандан ахIен, —  къа ла баикили сай 
попугайтала вегI, — хIябэсилли ца де хIал ра мез да лу ти 
ахIен, амма итди кIелра иличи «шеф» или дугьа бил зу-
ти саби».

— ХIя, хIя, хIя! — лебтачилра ахъли дукарвяхIиб 
Мирзабек.

Дила уршили урус мезла олимпиадаличиб 
республикализиб кIиибил мер буциб. Ил багьандан 
ил, имтихIянти хIегили, ДГУ-ла филологический 
факультетлизи учIес керхур. 

Дебали разивиубси районна бекIли нуша лерилра 
олимпиадаличиб сархибси кIиибил мер бирцес 
китайский рестораннизи дукира. Хъули чардухъунхIели, 
нуша, Бадрикра нура, илини арцличилра 
шабагъатладарибтири.

Адамти ва кьисматуни

Ибрагьим Ибрагьимов

 «ХIушани гIяхIдешлис 
дарибти лерилра харжани 

ЧевяхIсини чардирути сари…»
Кьуръан 34:39.

Нушани балулра адамлис 
дунъяличирти гIямру за-
ма налис дедибти диъни. 

Кьанни яра жявли гьарилли дунъя 
бархьбалта. Я цалилра, сецад халаси 
яшавла вегI яра хIякимдешла ахъси 
даражаличивси виалра, ахиратлизи 
селра имцIякь арбухес хIейрули 
виънира ашкарси анцIбукь саби.

Байхъу дунъяла ари буцибси 
Александр Македонский (Зулкьарнай) 
вебкIибхIели, илала васият таманби-
рули, някъби гьаргли датурли, ган-
зиличи кайхьибсири ва хIяриихьес 
арухибсири. Ил шартIли адамтази иш-
кьяйда аргъахъибсири; «ХIера, иш ну 
лугIиагар мулкла ва халаси лебдешла 
вегIбекI гьанна ахиратлизи аркьулра, 
аммаки набчил барх селра архули 
ахIенра…»

Хабарла дявчикар Чингисхай, су-
нела гIергъиси сягIят гъамбиъни ар-
гъиб хIели, хIебкIес багьандан, дарман 
баргес ласухъунсири, Китайла бу рибти 
дяхънушаби жибарили, ми цIир ли кав-
лахъуси дарман баргахъес хъарба-
рибсири. Сепайда, цалра дяхънушани 
я гIяхси, я вайси маслигIят бурибси 
ахIенри: илди урухкIулри бархьдеш 
бурес, пачали хъябладирхъура или. 
Ил хIели хIяна муцIурла вегI ца ухъна 
дяхънушани илизи уркIи гьаргли бу-
рибсири:

— ЧевяхIси пача! Ухънадешлис ва 
бебкIалис гьалабизеси дарман леб-
си ахIен… Кьабулбара ил хIекьдеш 
хIунира…

Илди мисалти, хIурматла учIан, ца 
ити гьандушибти ахIен. Нуша, даим 
дунъяличир кавлухIеливан, пик ри-
агарли вяшдикIули ахIенрара? ХIя-
ким дешлизир ахъдиэс, давла бучес, 
мас-хазнала аричиби детаэс кьасли-
зирра. Ил хIяракатли уркIбазиб иман 
мискинбирули саби, жагIялла бархIи 
хъумуртахъули саби. ХIебиалли, 
ЧевяхIси Аллагьличи бирхаудира ну-
шазиб гъарацIбирули саби. Гьарли-
марли духуси адамли, сай гушли виал-
ра, мякьлавсилис сунела някъбазибси 
кьацIла бутIа гьабурцу. Ил саби саха-
ватдеш, уркIецIи ва ряхIму. Ил саби 
илала бегIла халаси игъбарра…

УркIи разибирули саби ишбархIи 
нуша-ургаб халаси яшавла бегIти ва 
някъ гьарзати гъубзни чебиухIели. 
Бахъли валуси сай Сулайбан Керимов, 
суненира дахъал гIяхIдешуни дируси, 
Дагъистайзир детурхути жура-журала 
далдуцуназир бутIакьяндеш дируси. 
ЦархIил хIебиалра, яшавлизиб ми-
скинти сецад адамтас гьар дус илини 
хIяж барахъес икьалабирули. Илини 
тIашдалтахъути школаби, больница-
би, спортзалани ва дахъал цархIилти 
учреждениеби адамтас ашкарли сари… 

Илдигъунти сахаватти адамти 
дар ган ти-ургабра леб. Дила пикрили, 
Хай дакь ла районна ЦIурхачила ши-
лизивадси МяхIяммадрасул Юсуповра 
гIяхIбаркьуначил машгьуриубси ду-
бурлан сай. Тяп иличила ихтилатбарни 
нуни лайикьли чебиулра.

Дарган багьадур ЮСУПОВ 
МяхIям мадрасул Рабазанкьадиевич  
«Автодорстрой» компанияла пред-

седатель, техникала гIилмуртала 
доктор, ХМАО-Югр-ла урибси строи-
тель, жамигIятла хIяракатчи акIубси 
сай 1964 ибил дуслизив. ЧебяхIси 
даражала багьуди касибхIели, 
МяхIяммадрасул Сургут шагьарлизи 
хIянчиличи вархьибсири. 1986 ибил 
дусличивад ил «Запсибдорстрой» 
бикIуси трестла гьундурала мастерли, 
гIур прорабли ва трестла начальникли 
узули калун. Ил бажардиикиб касибси 
багьуди хIянчилизиб дурусли чеба-

ахъес.
1991 ибил дуслизиб МяхIяммад-

ра сул ли сай-вегIси гьундури тIаш-
далтуси фирма акIахъуб. Сецад 
бархибси манзил биалра, ил бажар-
диикиб фирма хIербарес, ялчнас 
хIянчурби калахъес. Илкьяйда илала 
гьала хили челябкьла балуси, замана-
личи хIеръили вяшикIес бажардиир-
куси адам сайливан хабардерхур.

МяхIяммадрасул сагакьянчи сай-
ливанра машгьуриуб: бегI гьалар 
гьун дурала хIянчилизир кьячIикIуни 
де ба дирути гьар-ур агарти тяхIурти 
гьа л адихьиб. Камси заманала бухIнаб 
илини бекIдеш дируси предприятие 
Тюменьна областьлизиб гьабкьясили 
бетаур, ва илис гьундурала урибси 
хIян чизарла у бедиб.

Ил баркьудила адам набзи чIи-
шулан МВД-ла вахъхIила хIянчизар 
ГIяб ду рашид Бибулатовли вагьахъ-
урсири. Сенрил нуша телефоннизир 
гъайдухъунра:

— ЦIурхачилан гьундурала хIяким 
МяхIяммадрасул валусив?

— Иличила аргъибси саби.
— Аргъилицун гIямалхIебирарну, 

ца макьалара белкIен.
— Илра хIебареси ахIен, ам-

маки нушала мухбир ва писатель 
ХIяжимурад Ражабовли «Замана»-ла 
бучIантази вагьахъур кьалли?

— Валлагь, уртахъ, хIедра буреси 
камхIебирар… Ил дебали сахаватси, 
халкьличи уркIецIи-ряхIму лерси адам 
сай. Дигалли, хIед ца-чумал мисалра 
гьандуршис…

Илира или, ГIябдурашидли илини 
гIямрулизир урдалтути къел гьанду-
шиб… «Автодорстрой» компанияла на-
чальник ветаурхIели, МяхIяммадрасул 
адамтас гIяхIдешуни дирес вехIихьиб. 
Сай гьарахълив виублихьар, хъум-
хIер тур сунела цIурхачиланти: Мажа-
лис – ЦIурхачи хан гьуни барахъиб, 
шилизиб сагаси школа тIашбатахъур, 
кабинетунази ишхIелла технологияла 
гIягIниахълуми даахъиб, учительтас 
сунела шайзибад чеимцIаси алапа ка-
бизахъур, хала бегIтала хIябри-алав 
хIяри белшахъун, гьарил юртлизи 
урунжла шин даахъиб… КIинайс ил 
дурала адамтачира чеветаиб, бурал-
ли, КIишала шилизибси жумягIла ха-
лал мижит сагабарахъес арц дархьиб, 
цархIилти шимазир гумурби, гьунду-
ри дарахъиб, бухънабас ва биштIати 
зягIиптас дурала пачалихъла дурхъа-
ти больницабази баахъес къуллукъ 
гIеббуциб… Табасаранна районна 
Дюбек шила шантани баркаллаличил 
гьануршули сай МяхIяммадрасул: жяв 
замана Надир-шагьличил бургъули 
калунти дюбеклантас хасбарибси па-
мятник тIашбатахъурли уилри, Дарга-
ла драмтеатрлис сагаси юртра – тяп 
илала баркьуди саби. 

Интернетлизир гьарахъси Си-
бирьлизирадси урус хьунул адам-
ли лукIули сари: «Иллагьи, баркал-
ла биаб хIурматла адам Юсупов 
МяхIяммадрасуллис! Ракла (ажалла) 
изайзирси дила рурсилис операция ба-
рахъес арц дархьиб. Гьанна рурси ара-
кариубли сари. Илала ламус нуни сенал-
ра хъумхIертис!..»

Гъайла къантIа, гIяхIдешунала ил 
сияхI сецад-дигара гIурра даимбарес 
вирар. Вааммаки илис дахъал гапла 
гъай хIейгахъу, нуни хIушаб илгъу-
на гIяхIдеш барилрану, хъуммарти-
дая ибси гьанбик чилалра уркIилизи 
ахIебицIахъу. ГIядатласидеш хIер-
барес виъни — илра камси гьунар 
ахIен кьалли!

ХI. Ражабовли лукIули сай: «Валла-
гьрагу, ну МяхIяммадрасулли ур кIаи-
ра — сунечи дугьаизурси адам мурад 

хIе барили, гIелавяхI вархьибси ахIен, 
би кIар. ХIятта нуни делчIунти жузази-
бра ил гъуна баркабан игитуни камли 
къаршибикиб…»

Гьалабван гьанагарси балагьли 
нушала унрашанти уркухъанти язихъ-
бариб: шила арагIеб къатI дахъхIи 
тIашхIедилзути заб-маркали мурхьси 
авараглизи баахъиб. Бахъал адамта-
ла юрт-муса дуун, лебдеш заябариб. 
Ил заралра уркухъантасцун ахIенри. 
Тяп илабад диркьаличи аркьуси 
хан гьунира арбухиб, ва гIяхIцадхIи 
кIишанти, хъярбуканти, хуршланти, 
гьуни агарли дурабухъес хIебирули, 
калун. БикIуливан, ца гIямал-дармайс 
халаси лаглизибад заманалис гьуни 
барибгу, ил урехиласили бетарули 
саби. Бархьил,  пачалихъли халаси-
декIар къайгъи бирусигъуна ахIен, 
сенахIенну яни гъамбикIули саби, 
илхIели ил гьунчирад гьаларван я 
кункти, я дехла машинаби гердикIес 
хIедирар. Гумайла цалабиркути бухъ-
набани цIурхачилан МяхIяммадрасул 
гьануршули сай: «Нагагьладан или-
чи дугьадизахIелли, нушала мурад 
бартаахъесгу… Сепайда, гьархIели 
ца адамла гIяхIдешличи хьуликIнира 
гапла баркьуди ахIен…»

Гьарли-марли ахиратличила пик-
ри хIебикIути ва ЧевяхIси Аллагь 
мар хIей рути, лебдеш багьандан, 
хъалибаргуни багьандан дунъя чула 
барес хIядурти гIямрулизиб бахъал 
къаршибиркули саби. Биалра, къар-
шибиркули саби ца кепекра чус 
имцIякь харжхIебирути ва даража 
агарти, мискиндешли сабуцахъибти 
адамтас лебдеш хIялалбатес бирути. 
Илдигъунти ахIену гьатIи ЧевяхIсини 
чеббиркIути, ахиратлизиб Гьалжанала 
агьлули бирути?

АхIерси учIан?!
Ишаб наб гьанбушес дигулра ца-

чумал улкала даража чузиб лебти пач-
ни, чулира хIялалси кьацI беркунти, 
давла-масличи кьясдеш хIебарибти.

ДИОКЛЕТИАН — Римла импера-
тор, сайра  284 ибил дусла ноябрьла 
20-личивад  305-ибил дусла майла 
1-личи бикайчи пачали калунси. Или-
ни бегI гьалаб Римла пачалихълизиб 
сенаторли бекIдеш дирнила сагаси 

тяхIяр акIахъубсири.
Пачалихъ бегIлара вавалибяхъ-

ибси манзил илини императорла 
тах бархьбатурсири ва сай акIубси 
шилизи гечиубсири… Чумал дус 
шалгIердухъунхIели, Римла хала 
хIякимти иличи гIяхIлад бякьи саби, 
ашкарли, чеэс дигули, сен саял чула 
гьалавла сенатор. ХIербикIалли – 
хъучив узули, капуста шинни бал-
хули. «Ягъари, — бикIули саби илди, 
—хIурматла Диоклетиан?! Се саби 
хIуни барибси? Итцад яшавла вегI 
император илкьяйда мискинни сен 
хIерирулри?» ИлхIели илини жа-
ваб чарбатурли сай: «Узи-урши, 
ца хIеръая, нуни сегъунти капуста 
дакIахъилрал? Ил давла хIебаибсив?»

МЯХIМУД ГIЯХIМАДИ НЕ-
ЖАД   —   пачалихъла политикала 
хIя ра  катчи, Исламла Республика 

Иран   на урег-ибил президент, сунени-
ра 2005-ибил дусла августла 3-личи-
рад 2013 ибил дусла августла 3-личи 

бикайчи улкалис бекIдеш дарибси.
Ил шилизи чарухъунсири, бехъес 

хIядурси кункси машинара барх ки-
ли. Илаб илини,  шантала маза-мас лис 
дукикьяна виубли, сунела бузери да-
имбариб. ХIятта пачалихъли,  прези-
дентли калунси виъни багьандан, 
кабизахъурси халаси пенсияра, МяхI-
мудли, камсигъуна харжбарили, шан-
тас садакьа бирули сай. Ил ахIену Че-
вяхI си Аллагь вагьурси адам?

ХОСЕ МУХИКУ — 2010-ибил дус-
личивад 2015 ибил дусличи бикайчи 
Уругвай пачалихъла президент. Илини 
кайсуси алапа сунела гIядатла гражда-
ниннагъуна сабри. ХIу улкала прези-
дент сайри, илкьяйда мискинни хIериэс 

асухIебирар или, маслигIятбухъунтази 
Хосе Мухикуни ишкьяйда аргъахъили 
сай: «Гьалав-гьалав ну хIушагъуна адам 
сайра. Наб имцIякь беркала, хIериэс 
кIялгIя, чесадуцес дурхъати палтар 
хIяжатли ахIен. Наб калунти гIямру 
деркIес дигулра хIушачил дарх. Сели-
зивалра хIушазивад декIархIевхъи, 
хIушани букуси букули, удуси удули, 
дяхI шалали хIушачи хIерикIули. Наб 
дигулра хIушачил варх ихтилатли-
чи кайрули, децI бакIибхIели, децI 
буртIули, хIушала талихIла дяхIцIилиу 
кайрули хIериэс. ИлхIели, дирхаирая, 
ну бегIлара талихIчевси адамли вета-
рус…»

МяхIяммадрасулличил наб гьачам-
лис гьуниваэс кьадархIебиуб. Аммаки 
телефоннизивад гъайкавхъунхIели, 
дебали гIяхIбизур ил нешла мез-
ли гъайикIули виъни. ИмцIатигъунти 
гIямру илини ГIярасайла шагьурта-
зир, хIятта дурала пачалихъуназир 
деркIили виалра, сунела нешла мез 
мяхIкамдарес виубли сай, хъум-
хIертурли, илди хIурматличил дузахъ-
ули сай. Ташмишдеш агарли, сунела 
хъалибарглира хъумартурли ахIен…

Гъайлизиб илини аргъахъиб, ле-
рилра къайгъни чеалкIуси наслулис 
диъни, я илди багьандан сунени сел-
ра мяштIхIебирни. Илис ахIену гьатIи 
чумал школализир дурхIни спортла-
шал гьалабяхI башахъес спортзалани 
тIашдатахъурти? 

Гьар дус хIебла манзил, Тюмень 
шагьарра бархьбатурли, тарихла 
Дербент шагьарлизи вашули ви-
рар МяхIяммадрасул, ва илар илини 
биштIати дурхIнала спортла абзани 
дурадуркIахъули вирар. Гьайгьай, че-
дибдеш сархибтас дурхъати савгъату-
ни пешкешдаресра хъумхIерту.

ГIурра бахъбааб цIурхачилан Мя-
хIяммадрасулгъунти сахаватти багьа-
дурти! 

Сахаватдеш —
бегIла халаси игъбар

ОЧЕРК ЦIУБА  ХАЛАТУНАЛА  БЕГIТИ

                                

                                

Сабият ГIябдуллаева

Ахъушала район машгьурбарибси ва иличи-
ла гIяхIси хабар ахъбиахъубси тухтур сай ГIямаров 
ХIянипа МяхIяммадович.

ХIянипа  ГIямаров акIубси сай Ахъушала  шилизив 
1941 ибил дуслизив ЧебяхIси ВатIа дергъла бу тIа-
кьян чила,  Ахъушала шилизиб хIурмат сархибси на-
сабла хъалибарглизив. Ишдус ил пагьмучевси тухтур 
85 дус виубли сай. Гьаман бикьули рирусра ва илгъу-
на  пикри набра гьанбиркули бирар: –  «ХIянипа Мя-
хIям мадовичгъунти адамти бухънабаахъесра гIяйиб 
саби или». СенахIенну илдигъунти пасихIти,  халкьлис 
манпагIятти, зягIиптачи уркIецIичебти, илди сагъбарес 
къайгъилизибти  хIурматла тухтурти бахъал хIебургар.

ХIянипа ГIямаровли дарибти жура-журала опера-
циябала лугIи  багьес хIейрар. Лебилра Дагъистайзив 
машгьурси, халаси хIурмат сархибси тухтур сай ил.  
Ахъушала районна больницализив узухIели ХIянипа 
МяхIяммадовичличи операцияби дарахъес багьандан 
цархIилти районтазибадра, шагьуртазибадра  башути-
ри. Ил серхурси, гъабзадешчевси адам сай, сенахIенну 
гьарил тухтурли, адамла гIямрулис урехи леб или  
хIедирути операциябира  дарили, адамти сагъбирахъ-
утири ХIянипа ГIямаровли.

 1964 ибил дуслизив Дагъиста пачалихъла меди-
цинала институт таманбарибхIели, клиническая орди-
натурализив левалли  ХIянипа ГIямаров дебали секIал 
балниличивли декIарухъунсири. Ординатурализив 
учIухIели илини аппендицитла операцияби  дирули, 
сунени касибси санигIятла шайчирти сархибдешуни 
дирес вехIихьибсири. 

1974-1986-ибти дусмазив ХIянипа МяхIям ма до-
вич Ахъушала районна больницализив бекI тухтурли 
узули калун. 1986 ибил дусличивад 1991 ибил дус-
личи бикайчи Дагъиста арадеш мяхIкамбирнила шай-
чивси министрла заместительли, 1991-1994-ибти 
дус мазив Ахъушала районна бекIли узули калун.

2002-2016-ибти дусмазив  МяхIячкъала шагьарли-
зибси республикала клиническая больницала реконст-
руктивная хирургияла отделениела руководитель сайри.

Чинав узули кали виалра ХIянипа ГIямаровлигъуна 
хIурмат сархес ва баркаллаличи лайикьвикес гьарил 
адам хIейрар.  Бархьдеш дигуси, адамтачи уркIи изуси, 
сай узути мер-мусаличир умудеш, ибгибдеш, чебета-
ибдеш гIердуцахъес къайгъилизивси,  тухтуртази, мед-
сестрабази зягIиптачи гIяхIси хIеруди бирахъес, жа-
вабкардешличил бузахъес тIалаббируси сайри илини.

Чуйнара дила гъамти адамти зягIипбиркули, ХIя-
ни па МяхIяммадовичличи дугьабилзули, операция-
бира дарахъили, сагъбиахъубли хъули чарбулхъути-
ри. Ил багьандан,  нуни ил тухтур валухIели,  илала 
хъалибаргличил тянишхIели бурес дигулра, дебали 
пасихIчевси, гIяхIти хIял-тIабигIятличилси, сунечиб 
гIямрула дебали биштIати адамталара хIурматбируси 
адам сай ил. Илдала хъалибарглис баркалла багьахъ-
ес дигулра лебилра дила тухумтала шайзибад.

ХIянипа ГIямаровла бузери хIукуматлира  кьимат-
ла барили саби.  ХIянипа МяхIяммадович лайикьви-
кили сай Ленинна ва Октябрьская  Революцияла ор-
дентачи, «РФ-ла урибси тухтурла», ХIурматла Грамо-
табачи, Баркаллала кагъуртачи, «ХIурматла лишан»  
бикIути ва цархIилтира шабагъатуначи.

ЧебяхIси категорияла тухтурра сай, медицина-
ла гIилмуртала кандидатла ура касили сай Ахъушала 
районнизиб бегI гьалаб илини.

ХIянипа МяхIяммадовичла гIямрула рархкья Шагь-
рузатра малхIямси, дяхI шаласи, кагибси хьунул адам-
тала тухтур сари. Ахъушала районна больницализибра 
Шагьрузатли  дахъал дусмазиб акушер-гинекологла 
санигIят бузахъусири. ЗягIиптачи уркIецIичерси риъни 
багьандан, халкьла-ургаб баркалла ва хIурмат сархи-
ли рузули калун ил.

 ХIянипани ва Шагьрузатли  хIябал урши-рурси 
абикьур. Илдира чула бегIтигъунти духути, пагьму-
чебти, пасихIти, гIяхIти уркIи-хIялла бегIти бетаур. 
ХIябалра урши-рурсили гIяхIти кьиматуначил школа-
ра ва гIур медицинала институт тамандариб.

Шамил ХIянипаевич диагностикала шайчив узуси тух-
тур сай. МалхIямси, адамтачи дигичевси, сунени касибси 
санигIятличи валикибси Шамил, сунечи дугьабизурти 
арадешлизиб нукьсандешуни лерти  адамтази жагали 
гъайвикIули вирар.  Камил ГIямаров сунела дудешлагъу-
на, хирургла санигIятличил вегIиубли сай. Ил Ахъушала 
районна больницализив бекI тухтурлира узули калун.  Ка-
мил ил къуллукъличи узес вакIалли, Ахъушала шилизибти 
бахъал  адамти разибирули саби, «уэсгу, сегъуна-биалра 
къуллукъ чебуркъалли, пагьмучевси, гIяхIил хIянчи балуси 
тухтур хев гьанна больницализив или».

МяхIячкъалализибси республикала клиническая 
больницала операционный блокла ва приемно-
диагностический  отделениела заведующийлира узу-
ли калун ил. 

ХIянипала рурси  Майрусатлира медицинала шай-
чибси санигIятлис хасдарили сари гIямру. Ил хIулбала 
тухтурли рузули сари. ХIялалли, халкьла баркалла сар-
хили сунела бузери бирули сари.

Гьанна биалли ХIянипала ва Шагьрузатла дурхI-
на чибад акIубтанира медицинала санигIятличи бегI-
биубли, чула бегIти ва хала бегIти кьяйдали халкьлис 
манпагIятбиэс, зягIиптачи уркIецIичебли хIеруди би-
рес ва илди сагъбирес кьаслизиб бузули саби.

  Аллагьли лебилра арали батаб, чула гIямрулизир 
ва бузерилизир сархибдешуни  имцIадикIаб! Чула ди-
гутани разибирули, хIербиэс кьадарбиаб! 

ЗягIиптачи 
уркIецIичевси

П.Маллаева

Дурхъаси АсхIябла у
Ламусличил бихуси, 
ВатIан ва халкь багьандан
Гьунчи дураулхъуси.

Кункси шайчиб батурли,
ДекIси дех чеббикIибси,
ГьамадсигIив хIемцIули
Къиян гьалмагъбуцибси.

Гьунчив душман цугикес
Асубирар биалра,
ТяхIяр-кьяйда сегъунти
Дирарал хIебалалра. —

ХIерхIеили илдачи,
ГьалавяхI хIу вашулри,
ГIяхIси хьарахъудличи
Умутли хIу викулри.

ХIечил бархти кIел малайк
Бургарну хIед булгули,
ХIела гIяхIти дугьбира
Баркьудира лукIули.

Булгули  бургар хIела
Лебилра тухумтира,
Духъянти дашар диэс
Чарухъайчи бурхIнира!

ХIела дурхIнас хIу кьяйда
АхIерти дудешуни,
Дергъла авлахъличибти
Пикрибирулри хIуни!

Илдачирти къиянти
Сайри хIисабдирули,
Кункдиахъес кьасличил
Имкан лебси бирули.

Малайкунас гIеларад
Дулгулра лерил нуша,
Россияла нешани
Рузби, — чидил буриша!

Дирхулра: кьабулдиру
Тиладиби — бусравти,
Кьудратла ВегIли дурхьу
Дуги-хIери даршути!

Усан намусла гъабза, 
Сабурла, яхIла убза,
АрхIяли вашул гьуни
БикIаб гьар даим гьарза!

Кумек бурчуталара
Диаб гIямру гIеркъати!
ГIур чемадуркъаб чучи
Авара илдигъунти!

Вайкьасанала бегIтас 
Кьисматли бяхъ чегахъаб!
Нешанас гьарил бархIи 
Харидешла уббулхъаб!

Аллагьли хIела архIя
Гьарилра гьарбилзахъаб,
«Чедибдеш» ибси девра
Жяв-жявли зайбухъахъаб!              

УСАН  ГIЯЛИ-
АСХIЯБЛИС

ШапигI МяхIяммадов

Тупангла хIярализи
Дурубли хатI лукIанти,
Шандайзи дебш картIули
Дугели гьанкI хIейхъанти.

ЧевяхIсилизи даим
ГIяхIбаркьлисцун дулганти.
ХIушачил сар уркIи-чарх
АхIер дила дарганти.

ЗурхIябтала гумурби
Дугурбазир лушанти,
ХIерли хIурхъала дяхIи
БацIахъес ахъри лебти.

Сабур картIул субхIянти,
Зурбати ахъанайти,
Гьанбик гьарбиз арули
Калабая, дарганти!

ДАРГАНТИ

Айдимир Каймаразов

ВиштIахIели улгира
Хъярхъли шаладикахъес, 
Савли зилантачил барх
Гьаргалаб хIяз бемжахъес.

ЖагьхIели дуцIикIира
Абзлизив гьалав вакIес, 
Мурталра гьуцIикIира 
Къябала чеди ацIес. 

Даршна чевяхIухъунра 
ЦIурла Къинжи шурличи, 
Житаван ну айцIира 
Ахътерекла хъарличи. 

БархIехъ хIерликайрира
Нешла хинкIи делхьайчи, 
ГIур гьаргала калхьира 
ХIерикIес зубартачи.  

Гьаман хIерликайрира
ХIуни къапу абхьайчи, 
ЦIуб арцла къянарличил
ГIинзиряхI гьайриайчи.

ХIЕРЛИ  КАЙЪНИ

С.ГIябдуллаева

Сентябрьла 18-19-20-ибти бурхIназир лебил 
Россиялизир ва Дагъистайзир выборти детерхур. 
Илди выбортачиб РФ-ла Пачалихъла Думала депута-
туни, ДР-ла Халкьла Собраниела ва муниципалитетла 
депутатунала Собраниелизи депутатуни бикIиб.

Районна 25 муниципалитетлизирад 21 шилизир 
дурадеркIибтири выборти. Ахъушала районнизир 
мер-муса хIясибли ца комиссия ва участковый 44 
комиссия лерти сари. Лерилра выборти детурхути 
участокуни гьар секIайзирад гIердуцибтири, техни-
кала шайчирадра, цIализибад ва цархIилтира нукь-
сандешуназибад мяхIкамдеш барили, гьар мерличи 

камерабира даршиб, къараултира кабатур.
Сентябрьла 18-личив выборти дехIдихьибси 

бархIи савли, цархIилтас гIибратли ветаурли, 0019 
ибил номерла избирательный участокличи сунела 
тIама бедес  вакIиб «Ахъушала район» МО-ла ад-
ми нист  рацияла бекIра. Выборти дурадуркIути мер-
мусаличиб сегъуна хIядурдеш ва тяхIяр-кьяйда лерал 
ахтардира дураберкIиб. 

Илкьяйдали, районна духIнарти выборти детур-
хути лерилра шимала бурганира жавабкардешли-
чил чула тIамри дедиб ва лерилра избирательный 
участокуназир низам-кьяйда хIедуахъи выборти 
дурадеркIиб.

Выбортачи чула тIамри дедес районна бахъ-
ал адамти башулри. Россияла, Дагъиста ва саби 
хIербируси районна челябкьлаличи уркIи изули, 
авараагархIебиубли, жавабкардешличил выборти 
детерхахъес къайгъибариб адамтани.

Лебри выбортачи башули гьести гIямрула адам-
тира, ишдуслизиб бегI гьалаб тIамри дедес абаибти 
уршби-рурсбира, администрациябала хIянчизартира, 
СВО-ла бутIакьянчибира, илдала гъамтира, школабала 
директортира, мугIяллимтира, Бузерила ветерантира, 
культурала хIянчизартира ва цархIилтира учреждение-
бала ва организациябала руководительтира, жавабла 
хIянчизартира, дурарти мер-мусаличиб хIербирули 
хьалли, районнизиб прописка лебти адамтира башулри. 
Гьар мурталра кьяйдали районна, духIнарти къуллукъу-
нала органтала отделла хIянчизартанира халаси хIеруди 
бирулри, низам-кьяйда хIедуахъес чекабизурлири.

0019 ибил избирательный участокличибра ле-
бри чебетаили бузути комиссияла членти. Дахъал 
дусмазир ил участокличил выборти дурадуркIухIели 
жавабкардешличил рузуси, бюллетеньти дедлугуси 
Загьидат Нестерова сарри, илра выборти дархьли, 
низам-кьяйдаличил детерхахъес багьандан, чекари-
зурли хIерудира бирули рузулри.

Районна изберательная комиссияла членти, 
декIар-декIарти организациябала хIянчизарти гьести 
гIямрула, арадешлизиб нукьсандеш лерти адамтачи 
гьарилла хъали-хъайгIи башули тIамри дедлугахъулри.

Районна администрацияла багьахънибала ва 
СМИ-бачил бархбас бузахъуси управлениела началь-
ник Башир Ибрагьимовли ва илала хIянчизартани 
заманаличир сайтанази багьахъниби кадирхьули, вы-
борти секьяйдали детурхулил халкьлизи балахъули, 
хIябалра бархIи халаси хIянчи бариб.

Лебтасалра баркалла биаб гIяхIти тяхIяр-кьяй да-
личил выборти детерхахъес къайгъибарибтас! 

«Дахадаев-арена» стадионничиб лебил Россияла яргаличилси 
физкультурала-спортла комплексла «Готов к труду и обороне» 
ибси фестиваль бетерхур. Ил ахъси даражаличиб дураберкIибтала 
пагьмуртала гIяхIдешличибли балбуцла бутIакьянчибани 
спортлашал ункъли хIядурбиънира чебаахъиб.

ГТО-ла тестированиела центрла руководитель ХIямзат 
Абакаров ахъси даражаличиб балбуц дурабуркIухIели 
бекIлибиубтазивад ца сайри.

ДекIар-декIарти абзани гIяхIил дурадеркIиб. Балбуцла 
программализи кадурхулри мерличибадли тIяхIбулхъни, 
перекладиналичир уюнти дурадуркIни, 60 метрличи дуцIбулхъни, 
пресс ункъбиахъес багьандан упражнениеби дирни, някъбачиб 
ахъ-гIяшбирни ва цархIилти абзани. Илдигъунти декIар-декIарти 
абзаначир ахъти устадеш чедаахъниличибли багьеслири 
балбуцла бутIакьянчиби ункъли хIядурбиъни.

«Дахадаев-арена» стадион пагьмучебти ва кьуватчебти 
жагьилти битIикIуси мерли бетаурли саби. Илар илдани ГТО-
ла комплексла декIар-декIарти дисциплинабазир чула гьунарти 
чедаахъиб. Балбуцла гьарил бутIакьянчили чула пагьмурти ва 
къайгъни пайдаладарили, спортла байрам жагабирахънилизи 
белгиси пай кабирхьулри.

Илгъуна хъумхIертеси спортла балбуц дураберкIни багьандан 
лебилра илала бутIакьянчибас баркалла багьахъес саби калунси. 
Хаслира тренертала гIибратчебси бузери ахъли кьиматлабарес 
лайикьли саби. Спортсменти хIядурбирнилизиб илдала пай 
халаси саби», — буриб ХIямзат Абакаровли.

ХI.Абакаровла гъай хIясибли, илдигъунти фестивальти 
дурадуркIниличирли жагьилти-ургар физкультура ва спорт 
гьаладяхI дашули сари.

ДАХАДАЕВЛА РАЙОННА АДМИНИСТРАЦИЯЛА ПРЕСС-СЛУЖБА

Ункъли детерхур

АхтардидарибБАРХБАСУНИ УРЖАХЪЕС

МяхIяммад Сулайбанов, 
МЯХIЯЧКЪАЛАЛИЗИБСИ ШАШКАБАЛА ФЕДЕРАЦИЯЛА ПРЕЗИДЕНТ

Гьалабван Дагъиста халкьанала цадешла БархIила байрамла 
дазурбазир, МяхIячкъалализибси Родопский бульварьличир 
урусунала шашкабала шайчирти абзани 
детерхур.

Илдазир бутIакьяндеш дариб 
Дагъиста шагьуртазибадти ва 
районтазибадти 14 адамли. Абзанала 
баянти хIясибли, илдазиб чедибдеш 
сархиб Ахъушала 
районна МухIела 
шилизивадси 
МяхIям мад Кьур-
бановли, кIиибил 
мер буциб Къара-
будагъ  кент ли-
зивадси Мустапа 
МяхIяммадовли, 
хIябъибил – 
МяхIячкъализивадси Шериф 
Бейбалаевли. 

Дагъиста шашкабала 
Федерацияла президент Арсен 
Адзиевли абзаназир гьаларти мерани дуцибти кубокуначил, 
ХIурматла Грамотабачил ва медальтачил шабагъатлабариб, илдас 
ва абзанала лебилра бутIакьянчибас челябкьлализир шашкабала 
спортла кьялилизир гьарбизуни далгун. 

Абзанала сиптакарти сабри МяхIячкъала шагьарла 
администрацияла спортла, туризмала ва жагьилтала 
баркьудлумала шайчибси управление. Абзани дурадуркIути сари 
Дагъистайзиб шашкабала спортла жура гьалабяхI башахъес, ил 
тIинтIбиахъес, гьалмагъдешла бархбасуни уржахъес багьандан.

Хайдакьла районна Мажалисла шилизир школабала 
командаби-ургар мини-футболла шайчирти абзани детерхур. 
Илдани районна декIар-декIарти шимазирадти гехIел команда 
цаладяхъиб.

Чедибдеш сархес абздикIули калун Шилагьила, Санчила, 
Родниковая бикIуси шила, Чумлила, Янгъикентла ва Мажалисла 
кIелра школабала командаби. Абзани гьалмагъдешла аги-хIяйчир 
детерхур. БутIакьянчибас илди чула цIакьани ва футболла 
шайчирти бурсидешуни чедаахъес имканцунра ахIенрину, 
районна цархIилти школабала зилантачил тянишбирнила ва 
ихтилатбирнила сабабра сабри. 

Абзанала баянти хIясибли, цаибил мер буциб Родниковая 
шила школала командали, кIиибил – Темирхановла уличилси 
Мажалисла школала командали, хIябъибил – ГIялисултIановла 
уличилси Мажалисла районти-ургабси школа-интернатли.

Чедибикибтани ва призёртани медальти, кубокуни, грамотаби, 
илкьяйдали футболла хIязли виркьути тапани касиб.

ХАЙДАКЬЛА РАЙОННА АДМИНИСТРАЦИЯЛА ПРЕСС-СЛУЖБА

СПОРТ

                                         

                                         

ШИННА  ХIЕКЬЛИЗИР

“ВЫБОРТИ   2026”

ЦIАКЬАНИ  ЧЕДААХЪЕС  ИМКАН

Дахадаевла районнизиб санитарияла-эпи де ми-
ологияла шайчиб адамти мяхIкамбирнила, дужути 
умути шинничил илди гIеб бурцнила бетуц челукьу-
сили кавлули саби. 

ДР-лизибси Роспотребнадзорла Управлениела 
мер-мусала отделли шин ахтардидирнила баркьуди 
дураберкIиб. ИлхIели федеральный закон буънила ва 
канила чейхъути излуми дакIудулхънила далилти бел-
гидиубли сари. Ахтардила дазурбазир «Дахадаевла 
район» муниципалитетла цалабяхъла мер-мусаличир 
шинна 31 гIиниз лерни белгидиуб. Илдазирадли 30 
санитарияла-эпидемиологияла шайчибси зегъа агарли 
пайдаладирули сари. Законнизир кадизахъурти сани-
тарияла ва эпидемиологияла кьяйдурти дуъни саби ил.

«Дахадаевла район» МО-ла бекIла уличи хасси 
кагъар бархьили саби (2026 ибил дусла августла 24–
личибадси 15/97-2026 номерличилси) белгидарибти 
далагардешуни къантIси манзилла духIнар агарда-
рахъес или. 

ДАХАДАЕВЛА РАЙОННА АДМИНИСТРАЦИЯЛА ПРЕСС-СЛУЖБА

БЕЛГИСИ  ПАЙ  КАБИРХЬУЛИ

П.Маллаева  

Гьалаб чучила селра 
х I е    б е л к I у н т и 
адамти район ни  -

зиб чумилра лебли бургар. Ил -
да  зирад  ца сари ПатIимат Ся-
гIи  дова, сарира 1922 ибил дус-
лизир МухIела шилизир, — пар-
ти зантала отрядла ко ман дир, 
ду нъяла цаибил дергъла бу тIа-
кьянчи СягIид Бя хIям маев ла хъа-
либарглизир акIуб си. Или чила 
бурибсири су не ла узи НухI ли.

Шила школализир верхIел 
класс тамандарили гIергъи, ил 
УллугIяяла шилизир учитель-
ницали рузули калунтири.

1941 ибил дуслизир Че бяхI-
си ВатIа  дергъ бехI би хьиб х Iели,  
ПатIимат сунела шилизибси по-
чтала отделениелис бекIдеш ди-
рули рузес рехIрихьиб, цазама-
нализир школализир дурсрира 
кадирхьутири.

— ПатIимат дила халаси  
рузи сарри, — гьанбирка хъули 
вири илала узи НухI Ся гIи-
довли.   —  Дергъла замана 
ну виштIали вирусири, амма 
наб гIяхIил  гьанбиркур, сецад  
къайгъ ни дакIудирутирил Па-
тIи   матли. Шила жагьилти, учи-
тельти, цархIилти хIянчизарти 
дергълизи арбукили, лерилра 
хIянчи дурхIначи, хьунул адам-
тачи, бухънабачи хъардикилри. 

Сунела зилантазибад шила 

актив цалабяхъили,  ПатIи мат-
ли  бургъантас  хIя жат дир кути 
секIал, ярагъ дарес багьандан  
язла тIалхIяна,  ванати палтар, 
берк-бержла продуктуни дур-
чнила хIян чи бекI  дирутири. Ахъ-
уша рашусири ва риш тIаси  рузи 
Уммукусумлизира кумекба-
рахъили, къакъличи гIелахъили, 
МухIела шилизи почта бихуси-
ри, гIyp ишаб де кIа ра барили, 
ЧебяхI МулебкIи, ХIерхма-
хьи лизи, ПаняхIмахьилизи ва 
УллугIяялизи би  ху сири.

Илди хIянчи дарахъес ку-
меклис ПатIиматлис колхозли 
урчи бедиб. Урчиличи мурдали 
районна центрлизира шима-
зира рашусири. Шимазирад 
дучили, бургъантас дурхьути 
посылкаби  Ахъуша дихи, Ахъу-
шарад кагъурти, пенсияби, по-
собиеби шимази чула бегIтачи 
диахъи. Ил хIянчи гьамадси 
ахIенри, сенахIенну алавчарли 
къачагъуни дакIубухъири ва 
илди чебулхънила урехи лебри. 
Илдани гьункьябала лебдеш 
хъямбирнила анцIбукьуначила 
хабурти тIинтIдирулри.

МухIела шила Совет ва по-
чтала отделение  ца юртлизир 
мерладиубтири. НухIли бурули 
кьяйда, гьачам ил юртлизи арц 
хъямдарес или къачагъуни че-
бухъунтири. Ил мерличив къар-
шиикибси ГIябдулвяхIид би кIуси 
шила Советла предсе датель, 
къачагъуначи къаршили дурав-
хъунсири. Ил хIели къачагъунани 
къавгъализив ил кав шиб сири.

Ил анцIбукьлис гIергъи 
Ахъу  шала  район на духIнарти 
къул  лукъунала отделли Па тIи-
мат Ся гIидовас, сунела хIян чи 
уре хи ла биъни пикрибарили, 
ка ра бин ва вецIал патиран 
дедиб ти ри.

— Гьачам шими  чедидир-
хъу хIели Па тIи матлис авал 
къачагъ къаршибикибтири,  
—  бу русири илала узини. — 
Жа  гьил  рурсиличи чебухъес 

ла мусли кьабулхIебариб биэс, 
леб си мерличибад вяшбухъи 
ахIен.

  — ДиргIули ахIенраяв? — 
или саламра бедили, шайчибси 
карабинра балбарили, урчи 
къалабабарибси ПатIиматлис 
ца къачагъ гIевваили, викIули 
сай:

— УруххIекIулрив? Гьунир-
ралтаригу, дила рузи!

— Баркалла! — жаваб бе-
дили сари  ПатIи матли.  —  ХIу-
ша зирад  сарра ну урух кIу си! 
ХIу шани ратасли, гIyp ну хIе-
рал туси левси ахIен! — или, 
илдачирад къалабали гьарахъ-
рикили сари.

Ил анцIбукьлис гIергъи 
Па тIи матли виш  тIаси узи HyxI 
варх викусири, — урчиличи су-
нела гьала катурли, алавчарли 
хIе ри кIахъес. Кьадуби вяш -
духъалра, бяхI  ли зирад гIян жи 
хIусдухъи чедаалли, 7 дус ви-
убси узини тIама-гьама ахъ -
дур цу хIели, «ХIуни ну имцIякь 
паргъатагармарираба, къа-
чагъуни чебаибхIелицун ба-
лахъен!»   — или рикIусири.

Дергъ таманбиуб. ПатIи-
мат ли партияла райкомла, ком-
сомолла райкомла чумилра 
Баркаллала кагъар, ХIурматла 
Грамота, «Чедибдешлизи каби-
хьибси пай багьандан» бикIуси 
медаль касиб.

1946 ибил дуслизир П.Ся-
гIидова  ЧебяхI Мулеб кIи ла 
школала директорли рузу-
ли калун. Чумал дус дикили 
гIергъи партияла райкомла 
хьунул адамти-ургаб хIянчи 
бируси отделла инструкторла 
къул лукъличи каратур. ГIур ил 
отделла заведующая рариб. 

Рахъ хIиагарли  —  комсомолла 
рай комла цаибил секретарь 
ретаур.

Дергълис гIергъити дусма-
зир ПатIимат урчиличи мурдали 
шимази рашусири, жагьилти ва 
хьунул адамти-ургаб иргъахъ-
нила хIянчи дурабуркIусири, 
комсомолла райкомли  дедибти 
хъарбаркьуни тамандарес дуги-
хIери цадарили рузусири.

1953 ибил дуслизир П.Ся-
гIи дова МяхIячкъа ла лизибси 
партшколализи ру чIа хъес 
рархьиб ва гIяхIти кьиматуна-
чил ил хъараахъурли, сунела 
районнизи чаррухъун. Сагали 
хIянчилизи ахъиб.

— Къиянти дусмазир да-
рибти жавабкарти, урехила 
хIянчили асарбариб биэс, 
Па тIиматла арадеш нукьсан-
бикиб ва авцIали дусла гIям-
руличир, 1962 ибил дуслизир 
гIямрулизирад шалгIер рухъун.    

— Илала хъали-цIара гьар-
хIедизур, дурхIнира кьа дар-
хIебиуб. Чум дус дикиб диалра, 
ишбархIиван хIулбала гьалаб 
саби халаси рузила сипат, кункли 
урчила къакъличир рагьаррухъи, 
тямхъбарили ургьурра, ар хIяличи  
гьайрируси, —  бурули  вири 
НухIли. — Дергъла  къиянти дусма-
ни илкьяйдали чIу ма биахъубтири 
рурсбира рузбира. Илдачила хъу-
мартес асу хIе бир ар!

Марлира, нушала улка-
лизир рузбасра, рурсбасра, 
лебилра хьунул адамтасра 
чIумадешра, яхIра, сабурра 
мур тал ра хIя жат диркули дуили 
с ари. Дурхъаси Аллагьла ур кIе-
цIи ла пай бааб гьа риллис ва 
анцI кьи-децI ли зи бад мяхI кам-
ба раб лебилра!

ЯХIЧЕРСИ ХЬУНУЛ АДАМ

Къияндешунани 
дебшларарибси

Марлира, нушала улкализир рузбасра, 
рурс басра, лебилра хьунул адамтасра 
чIу мадешра, яхIра, сабурра мурталра 
хIя  жатдиркули дуили сари. 

Мургукла шила духIнарти гьун дури 
къулайдирнила ва сагадирнила 
шайчирти хIянчи ахирличи дикили 

сари. Илди дурадеркIибтири мерличибти 
адамтани шила Советла администрацияла 
икьайчил.

Заядиубти гьундурала бутIни бетонни ду-
циб. Шилизирти шуртIри къулайдирахъниличи 
дяхIчиаибти шантала къайгъни халати сари.

Сергокъалала районна бекI Арсен МяхIям-
мадовли хIукуматла вакилтала ва шантала барх-
си бузерила хIясилти чихъли кьиматладариб. 
Ил кьяйдали уржили бузухIели, шимала мер-муса 
гьаладяхI дашахъес ва мерличирти масъулти гьун-
чидикахъес имканбикIниличила цIакьбарили бу-
риб.

СЕРГОКЪАЛАЛА РАЙОННА БАГЬАХЪНИБАЛА ЦЕНТР

ГЬУНДУРИ… ГЬУНДУРИ…

Бархси бузери 
сабухъчебси бирар


